
КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Ди газетым хъыбар къызэрывигъэщIащи, тхьэмахуэ 
блэкIам Санкт-Петербург щекIуэкIащ XXV Дунейпсо эко-
номикэ зэхуэс (ПМЭФ). Мыхьэнэшхуэ зиIа а Iуэхугъуэм и 
къэхъукъащIэ нэхъыщхьэхэм ящыщащ Урысей Федерацэм 
и Президент Путин Владимир и къэпсэлъэныгъэр. ПМЭФ-м 
и пленарнэ сессием хэту къэрал унафэщIым и къэпсэлъэ-
ныгъэм едэIуащ Къэбэрдей-Балъкъэрым и Iэ тащхьэ КIуэ-
кIуэ Казбек. 

ЗЫХЭТА зэхуэсышхуэмрэ УФ-м и Президентым и къэп-
сэлъэныгъэ купщIафIэмрэ ятеухуа и гупсысэхэр ди республи-
кэм и Iэтащхьэм телеграм-каналым щиIэ напэкIуэцIым къы-
щиIуэтащ. 

- Ди къэралым и унафэщIым ПМЭФ-м и пленарнэ сессием 
щищIа докладым зэпкърыхауэ, шэщIауэ щытепсэлъыхьащ 
ди хэкури абы хыхьэ щIыналъэхэри зэрыт щытыкIэхэр куэдкIэ 
зэлъыта экономикэ къэхъукъащIэхэм, дуней псом ще-
кIуэкIхэри УФ-м и щIыпIэхэм щыщыIэхэри хэту. УФ-м и Пре-
зидентым и къэпсэлъэныгъэм наIуэ щищIащ урысей эконо-
микэм адэкIи зезыгъэужьыну хэкIыпIэ нэхъыщхьэхэмрэ Iэма-
лыщIэхэмрэ, - къыхигъэщащ КIуэкIуэ Казбек. - Зы къэралым 
и унафэм щIэту илъэс куэд лъандэрэ къекIуэкIа дунейпсо 
зыужьыныгъэм зэхъуэкIыныгъэ инхэр щынэрылъагъущ мы 
зэманым. Урысей Федерацэр пэлъэщащ къызэрымыкIуэ 
къэрал щIыб къытекъузэныгъэм, иджы наIуэ къещI бгъэдэлъ 
зэпIэзэрытагъымрэ зыужьыныгъэмрэ. Къэрал Iэтащхьэм и 
жэрдэмкIэ къыхалъхьа лъэпкъ проект псори федеральнэ 
программэхэри нэхъ жыджэрыжу дэнэкIи щагъэзащIэ, цIыху-
хэм ягъуэт социальнэ дэIэпыкъуныгъэми нэхъри зиубгъу, зи-
шэщI зэпытщ. Экономикэ зэпIэзэрытымрэ жылагъуэм дэIы-
гъыныгъэшхуэ щызыгъуэт политикэ унафэ лъэщымрэ я 
джэлэс нэхъыщхьэщ мыхьэнэшхуэ зиIэ а Iуэхугъуэхэм. 

Си фIэщ мэхъу ди Президентым къытхуигъэува къалэн-
хэмрэ Iуэхугъуэхэмрэ ящыщ дэтхэнэри къанэ щымыIэу зэрыд-
гъэзэщIэфынур. 

Санкт-Петербург щекIуэкI XXV Дунейпсо экономикэ 
 форумым Къэбэрдей-Балъкъэр Республикэмрэ «Рус-
Гидро» ПАО-мрэ зэрызэдэлэжьэнум теухуа зэгурыIуэны-
гъэ щызэращIылIащ. Абы теухуа тхылъымпIэм Iэ щIадзащ 
КъБР-м и Iэтащхьэ КIуэкIуэ Казбекрэ IуэхущIапIэм и 
унафэщI Хмарин Викторрэ. 

ЗЭГУРЫIУЭНЫГЪЭМ тету Къэбэрдей-Балъкъэр Республи-
кэм и Бахъсэн Ипщэм гидроэлектростанц мыин щаухуэнущ. 
Абы сом меларди 5,5-рэ трагъэкIуэдэнущ. СтанцыщIэм лъэ-
щагъыу МВт 25-рэ иIэнущ, ику иту илъэсым электрокъарууэ 
къилэжьыр кВт/сыхьэт мелуани 100-м нэсу. Энергетикэм и 
объектыщIэр 2027 гъэм нэхъ мыгувэу хьэзыр ящIыну я му-
радщ.

Гидроэнергетикэ IуэхущIапIэ мыинхэм республикэм зыще-
гъэужьыным хуэунэтIа Iуэхухэр Iыхьэ-Iыхьэурэ зэпыудауэ 
 йокIуэкI. 2021 гъэм и щэкIуэгъуэ мазэм ухуэн щIадзащ ику иту 
илъэсым электрокъарууэ кВт/сыхьэт мелуан 87-рэ къыщIэзы-
гъэкIыну Шэрэдж ГЭС мыиныр. Ухуэныгъэр и кIэм нагъэсы-
нущ 2024 гъэм. Ар 2002 гъэм и дыгъэгъазэ мазэм кърагъэжьа 
Шэрэдж Ищхъэрэ ГЭС зэхэтым - щIыналъэм и энергоком-
плекс лъэщым - и еплIанэ Iыхьэщ. Фигу къэдгъэкIыжынщи, 
2016 гъэм республикэм щаухуауэ щытащ Зэрэгъыж МГЭС-р, 
2020 гъэм - Балъкъэр Ипщэ МГЭС-р.

- «РусГидро»-м дэрэ ди зэдэлэжьэныгъэр хуэунэтIащ рес-
публикэм и щIыналъэхэм зегъэужьынымкIэ къытпэщылъ 
 социально-экономикэ къалэнхэр зэфIэхыным. Гидроэнерге-
тикэм и объектыщIэ духуэр, Бахъсэн Ипщэ МГЭС-р, хэ кIы-
пIэфIщ энергокъарумкIэ диIэ щыщIагъэр иригъэкъужыным-
кIэ, жылагъуэхэр электричествэкIэ зэпэщ щIынымкIэ, псом 
хуэмыдэу абы мыхьэнэшхуэ иIэщ бгылъэ щIыпIэхэм щыIэ 
 районхэм я дежкIэ. Апхуэдэу щIыналъэм и экономикэр ефIэ-
кIуэнымкIи лэжьапIэ IэнатIэщIэхэр къызэгъэпэщынымкIи ар 
щхьэпэ хъунущ. Зи гугъу тщIы инвестицэ проектыр гъэзэщIа 
хъун папщIэ республикэм хузэфIэкIкIэ «РусГидро»-м зыщIи-
гъэкъуэнущ», - щыжиIащ КъБР-м и Iэтащхьэ КIуэкIуэ Казбек 
и телеграм-каналым.

Налшык къалэ дэт Му-
зыкэ театрым мэрем кIуам 
щекIуэкIащ медицинэм и 
лэжьакIуэхэр щагъэлъапIэ 
пшыхь. ЗэIущIэ гуапэм хэ-
тащ КъБР-м и Парламен-
тым, Правительствэм, ми-
нистерствэ щхьэхуэхэм я 
лIыкIуэхэр.

КъБР-м и Iэтащхьэ КIуэ-
кIуэ Казбек медицинэм и лэ-
жьакIуэхэм зэрызахуигъа-
зэм къеджащ республикэм 
и УнафэщIым и Админист-
рацэм и тхьэмадэ Къуэ-
дзокъуэ Мухьэмэд. АдэкIэ 
абы езым къыбгъэдэкIыу 
псалъэ гуапэкIэ захуигъэ-
защ зи махуэшхуэр зыгъэ-
лъапIэхэм.

КъБР-м и Парламентым и 
УнафэщI Егоровэ Татьянэ 
къыщыпсалъэм къыхигъэ-
щащ медицинэм и лэжьа-
кIуэхэм хуэдэу, цIыхухэм я 
дзыхь зрагъэз нэгъуэщI зы-
ри зэрыщымыIэр икIи абы-
хэм ехъуэхъуащ сымаджэ-
хэр къазэрыщыгугъыр ягъэ-
п эжыфу, абыхэм я щытхъум 
щымыщIэу я IэнатIэм пэ-
рытыну. 

- Дохутыр IэщIагъэр жэ-
уаплыныгъэшхуэ зыпылъщ 
икIи икъукIэ лэжьыгъэ 
хьэлъэщ, - жиIащ КъБР-м и 
Правительствэм и Унафэ-
щIым и къуэдзэ Хъубий Ма-
рат. - Абы къыхэкIыуи доху-
тырхэм пщIэшхуэ яхуэфа-
щэщ. Тыншкъым махуэ къэс 
цIыхум и узыншагъэм, ап-
хуэдэу щыхъукIи и гъащIэм 
и «хъумакIуэу» ущытыныр. 
Фи дежщ къыщежьэр жы-
лагъуэ узыншэм и лъаб-
жьэр. Нобэ медицинэм 
псынщIэу зеужь, щIэныгъэр 
и пIэ иткъым, къэхутэны-
гъэщIэхэр, гъэунэхуныгъэ-
хэр гъащIэм хэпща мэхъу. 
Абы къыхэкIыу медицинэм и 
лэжьакIуэхэми, я IэщIагъэм 
ехъулIэныгъэ щаIэн папщIэ, 
зэманым зыдрагъэкIукIэрэ 
а унэтIыныгъэм щIэуэ къы-
хыхьэ псоми зыщагъэгъуэ-
запхъэщ. Iэмал имыIэу ху-
щIэкъун хуейщ я зэфIэкIым, 
Iэзагъэм зэрыхагъэхъуэ-
ным. Ди гуапэ зэрыхъунщи, 
диIэщ зыпэрыт Iуэхум зэ-
фIэкI лъагэхэр къыщызы-
гъэлъагъуэ, зи ехъулIэны-
гъэхэм дригушхуэ IэщIа-
гъэлIхэр. Медицинэм и 
 лэ жьакIуэ псоми сыны во-
хъуэхъу узыншагъэ быдэ 
фиIэну фефIэкIуэну, фи Iэ-
натIэм ехъулIэныгъэхэр къы-
щыфхьыну.

КъБР-м узыншагъэр хъу-
мэнымкIэ и министр Къалэ-
батэ Рустам и къэпсэлъэ-
ныгъэр къыщIидзащ меди-
цинэм и лэжьакIуэхэм яхуэ-
гъэза фIыщIэ псалъэхэмкIэ 
икIи жиIащ сыт хуэдэ щы-
тыкIэ къимыхутами, Iэза-
гъышхуэрэ жэуаплыныгъэш-
хуэрэ яхэлъу зи IэнатIэр 
езыхьэкIхэм щытхъушхуи 

«Зэманыр макIуэ шэ 
икIауэ», - жиIащ усакIуэм. 
Ауэ сыт хуэдиз илъэс 
дэкIами, ди къэралым и 
цIыхухэм ящыгъуп щэ жы-
нукъым 1941 гъэм мэ-
къуауэгъуэм и 22-м и 
 нэхущыр. Абы щыгъуэм 
 фашист Германиемрэ и 
 блыгущIэт къэралхэмрэ 
къа руушхуэкIэ (дивизие 
200 хъурт) тенджыз ФIы-
цIэм къыщыщIэдзауэ 
 Баренц тенджызым нэс 
СССР-м  и гъунапкъэхэм 
къыщебгъэрыкIуат. Хьэщ-
хьэхуры пхъуэу къыттеуа 
бийр  лъэщт, ипэIуэкIэ Ев-
ропэр  къигъэIурыщIат. 
Псоми къа гурыIуэрт гува-
щIэ хами нацист хьэщ хьэ-
ры Iуэхэм ди дежкIэ 
 зыкъызэрагъэзэнур, арщ-
хьэ кIэ абы зыхуэдгъэ-
хьэзырын папщIэ тхури-
мыкъуар мазэ бжыгъэщ: 
Iэщэжьхэр Iуахат, щIэхэр 
ирикъуу къыщIагъэкIыфа-
тэкъым. Апхуэдэ щыты-
кIэм и зэранкIэ нэмыцэхэр 
псынщIэу къэкIуэтат Дзэ 
Плъыжьым хэщIыныгъэ 
хьэлъэр къариту икIи а 
гъэ дыдэм и дыгъэгъазэм 
Совет Союзым и щыхьэр 
Москва къекIуэлIэпат. 

1945 гъэм ТекIуэныгъэм и Парадыр 
щрагъэкIуэкIауэ щыта махуэм хуэзэу за-
уэлI щIыхьым и къалэу къэрал псом 
щыIэхэм къыщызэрагъэпэщ дауэда-
пщэхэм хэтынущ ди республикэм и къа-
лащхьэри.

МЭКЪУАУЭГЪУЭМ и 24-м екIуэкIыну 
Iуэхухэм хиубы - дэу къагъэлъэгъуэнущ 
цIэрыIуэ хъуа «В бой идут одни старики» 
фильмыр. Дэш хуей хадэм щыIэ «ЗауэлI 
щIыхьым и къалэ» стелэм деж сыхьэтыр 
22-м уафэгур къыщагъэнэхунущ ди 
адэхэм, ди адэшхуэхэм, абыхэм я адэжхэм 
зэрахьа лIыхъужьыгъэм и дамыгъэу.

1945 гъэм мэкъуауэгъуэм и 24-м, ТекIуэ-
ныгъэм и Парадыр щрагъэкIуэкIа махуэм 
и пщыхьэщхьэм сыхьэт 23-м Москва и 
уафэр, Кремлым и щхьэщыгур, уэрам 
 нэхъыщхьэхэм, вокзалхэм къащхьэщыт 
уафэр гуфIэгъуэ нурхэмкIэ къызэщIэлын-
дауэ щытащ. Иджы, илъэс 77-рэ блэкIа 
нэужь, зэрыщыту къэрал псом апхуэдэ 
 дауэдапщэхэр щрагъэкIуэкIынущ зи гъа-
щIэр ТекIуэныгъэм щIэзытахэм я фэеплъу.

Фэеплъ Iуэхухэм хэтыну кърагъэблагъэ 
республикэм ис псори.

Дауэдапщэхэр Дэшхуей хадэм щыIэ 
 «ЗауэлI щIыхьым и къалэ» стелэм деж 
щрагъэжьэнущ сыхьэт 20-рэ дакъикъэ               
30-м деж.

КъБР-м и Iэтащхьэ КIуэ-
кIуэ Казбекрэ «ЩIына-
лъэхэм зегъэужьынымкIэ 
фонд» правовой компание 
зэIухам и генеральнэ ди-
ректор Цицин Константинрэ 
я зэIущIэм щытепсэ лъы-
хьащ псэупIэ-коммунальнэ 
IэнатIэм зегъэужьыным, 
унэ кхъахэхэм щIэсхэр къы-
щIэгъэIэпхъукIынымкIэ 
про граммэр гъэзэщIэным 
ехьэлIа Iуэхухэм.

УФ-м и Президент Путин 
Владимир къызэригъэувам 
тету Къэбэрдей-Балъкъэрым 
иджыри щокIуэкI цIыхухэр 
унэ кхъахэхэм къыщIэгъэIэп-
хъукIыным хуэгъэза лэжьы-
гъэхэр. Абы теухуауэ зэхалъ-
хьа икIи къащта щIыналъэ 
программэм къызэрыщыгъэ-
лъэгъуамкIэ, 2025 гъэм нэ-
сыху псори зэхэту метр зэб-
гъузэнатIэ мин 15,6-рэ къызэ-
рыкI фэтэру (пэшу) 623-м 
цIыху 1823-рэ къыщIагъэIэп-
хъукIын хуейщ, сыту жыпIэмэ 
ахэр зыщIэс унэ 19-р я щы-
тыкIэкIэ кхъахэу икIи ущып-

Къэбэрдей-Балъкъэрым и транспорт 
 IэнатIэм иджырей электрон сервисхэр 
къызэрыщагъэсэбэпым зегъэубгъуным 
иджыблагъэ тепсэлъыхьащ КъБР-м и Iэ-
тащхьэ КIуэкIуэ Казбекрэ «СберТройка» 
ООО-м и генеральнэ директор Матюхин 
Валерийрэ.

УРЫСЕЙМ и щIыналъэхэм ящыщу еп-
щыкIущанэу нэгъабэ Къэбэрдей-Балъкъэ-
рым къыщагъэсэбэпу щIадзащ Билет 
 системэ зэгуэтыр. Мы зэманым «Тройка» зэ-
гухьэныгъэм и транспорт картэмкIэ зе-
кIуапщIэр щат мэхъу Налшык и ав то бусу-
троллейбусу 45-м. Республикэм и къалащ-
хьэм апхуэдэ картэхэр щIыпIиплIым щащэ.

Пластик картэм и фIыщIэкIэ жылагъуэ 
транспортыр къызэрагъэсэбэпым и уасэр 
Iэрымылъхьэу ят, абы къыхэкIыу цIыхухэми 
а Iуэхур нэрылъагъуу къащегъэпсынщIэ. 

ДяпэкIэ яубзыхунущ къалэм щыIэ маршрут 
псоми тет транспорт лIэужьыгъуэхэм я та-
рифхэр, цIыху гуп щхьэхуэхэм папщIэ льготэ 
пыухыкIахэр къыщалъыта тарифхэр.

Иджыпсту йолэжь унагъуэ нэхъ хуэмыщIа-
хэм щыщ школакIуэхэм защIэгъэкъуэнымкIэ 
зэфIэгъэкIыпхъэхэм. «Къалэдэсым и кар-
тэм» ипкъ иткIэ апхуэдэ сабийхэр жылагъуэ 
транспортымкIэ пщIэншэу кърашэкIынущ.

«Тройка» зэгухьэныгъэм и картэхэр Iуащ-
хьэмахуэ лъапэ и кIапсэ гъуэгухэми къыща-
гъэсэбэпыну я гугъэщ. А картэм ипкъ иткIэ 
туристхэм лыжэкIэ къыщажыхь станцхэм 
екIуэлIэн, щIымахуэ гъуэгухэм къыща жы-
хьын, пэрыуэ имыIэу щыгухэм зэрыдэкI кIап-
сэ гъуэгухэр къагъэсэбэпын яхузэфIэкIы-
нущ. Бжьыхьэм «Тройка» зэгухьэныгъэм и 
пластик картэхэр КъБР-р къызэрызэра-
гъэпэщрэ илъэси 100 зэрырикъум и дамы-
гъэхэр тету къыдагъэкIыну я мурадщ.

МащIэщ  къэнэжар
ПщIэ зыхуэтщI щIэджыкIакIуэ лъапIэхэ! 2022 гъэм и етI-

уанэ илъэс ныкъуэм ди газетыр зыIэрыхьэну хуейхэм абы 
щытрадзэну пIалъэр мэкъуауэгъуэм и 23-м еух.

«Адыгэ псалъэм» тедзэным феужьэрэкIыну, иужь дыдэ 
махуэм нэвмыгъэсыну фыкъыхудоджэ. Ди ныбжьэгъу пэ-
жу адэкIи фыкъэнэну, дунеймрэ лъэпкъымрэ ехьэлIа Iуэ-
хугъуэ нэхъыщхьэхэм анэдэлъхубзэмкIэ къыдэкI газет за-
къуэмкIэ зыщывгъэгъуэзэным къы пыф щэну фыхуеймэ, 
фигу къыдогъэкIыж «Адыгэ псалъэм» мазихым и уасэр:

унэм ныфхуахьынумэ - сом 724-рэ кIэпIейкIэ 80-рэ;
фэ езым пощтым къыщеIыфхыжынумэ - сом 660-рэ.
«Адыгэ псалъэм» щытевдзэ хъунущ КъБР-м пощт 

зэпыщIэныгъэхэмкIэ и управленэм и IуэхущIапIэ псоми. 

Ди индексыр П 5894.

ФIыщIэрэ  щытхъурэ
зыхуэфащэхэр

пса лъэ гуапэ куэди зэрахуэ-
фащэр. 

- Республикэм и медицинэ 
лэ жьакIуэхэр зи IэщIагъэм 
гукIи псэкIи хуэпэж IэщIа-
гъэлI телъыджэхэщ. Фэ 
жэщ-махуэ фимыIэу цIыху 
гъащIэр къегъэлыным, 
узыншагъэр хъумэным теу-
хуауэ унафэ пыухыкIахэр 
къэфщтэн хуей мэхъу, опе-
рацэ хьэлъэхэр ивогъэкIуэкI, 
щытыкIэ гугъу къихутам 
псом япэу фи дэIэпыкъуны-
гъэр лъывогъэс, гущIэгъу 
фхэлъу, жэуаплыныгъэ зэ-
рыфхьыр зыхэфщIэу Iэна-
тIэм фыпэрытщ, - жиIащ 
министрым. - Иужьрей илъэ-
ситIыр тыншу щытакъым. 
Пандемием и «удыным» 
япэу пэщIэувар медицинэм 
и лэжьакIуэхэрщ икIи Iуэхум 
фIыуэ зэрыхэфщIыкIым, 
жы джэрагъ фхэлъу сыма-
джэхэм яхуэфщIа Iуэху-
тхьэбзэхэм я фIыгъэкIэ узы-
фэ зэрыцIалэ шынагъуэм 
цIыху мин бжыгъэхэр къев-
гъэлащ. Дохутыру, курыт, 
нэхъыщIэ медицинэ лэ жьа-
кIуэхэу минищым щIигъу 
госпиталхэм я щIыналъэ 
«плъыжьым» щылэжьащ. 
Участкэ дохутыру мини 2-м 
нэблагъэ, фельдершу, мед-
сестрауэ мини 4 коронави-
русыр зыпкърыт сыма-
джэхэм унэм щеIэзащ. Абы 
и лъэныкъуэкIэ къалэ ныш-
хуэ я пщэ дэлъащ «ДэIэ-
пыкъуэгъу псынщIэм» и 
 лэ жьакIуэхэми. Узыфэ зэ -
рыцIалэ лIэужьыгъуэщIэм 
 зыщиубгъу лъэхъэнэм хуэ-
дитI кIэ хэхъуат ахэр зэрыра-
джэр. А зэман гугъум рес-
публикэм и медицинэ лэ-
жьакIуэ псоми, жэщ-махуэ 
ямыIэу, я къаруи я гуащIи 
емыблэжу я IэнатIэр ира-
хьэкIащ. IэщIагъэм къыф-
хуигъэув къалэныр гуапа-
гъэрэ гумащIагъэрэ фхэлъу 
зэ рывгъэзащIэм папщIэ 
фIы щIэшхуэ фхузощI.

Псом хуэмыдэу псалъэ 
 гуапэхэр яхуэфащэщ рес-
публикэм и медицинэм зи 
гъащIэр тыхь хуэзыщIа 
 нэхъыжьыфIхэм. А Iэна - 
тIэм зегъэужьыным абыхэм 
 хуащIа хэлъхьэныгъэр къэ-

лъытэгъуейщ. Ахэращ но бэ-
рей ди медицинэм и лъаб-
жьэ быдэр зыгъэтIылъар. 
Абыхэм я зэфIэкIым къы-
пащэкIэрэ, дохутыр IэщIа-
гъэм хуэпэжу нэхъыжьхэм         
я лъагъуэм ирикIуэнухэр 
диIэну догугъэ. Апхуэдэуи 
къыхэзгъэщыну сыхуейт ма-
хуэшхуэм зи IэнатIэм пэ-
рытхэри - сымаджэщым 
плъыр къалэныр щезы хьэкI-
хэр, «ДэIэпыкъуэгъу псын-
щIэм» и лэжьакIуэ гупхэр. 
Медицинэм и лэжьакIуэ 
 псоми сынывохъуэхъу узын-
шагъэ быдэ фиIэну, фи 
Iуэхухэр ефIэкIуэну, фи Iэ-
натIэм ехъулIэныгъэхэр къы-
щыфхьыну.

Республикэм узыншагъэр 
хъумэн и IэнатIэм зэфIэкI 
хъарзынэхэр къыщызы-
гъэлъагъуэ лэжьакIуэхэм 
 иратащ КъБР-м и Парла-
ментым, Правительствэм, 
 Узыншагъэр хъумэнымкIэ 
 ми нистерствэм я щIыхь, 
фIы щIэ тхылъхэр. Апхуэдэуи 
лышх узыфэхэм пэщIэ ты-
нымкIэ зэфIэкI къэзыгъэ-
лъэгъуа икIи абы зи гуащIэ 
хэзылъхьа медицинэ, жыла-
гъуэ лэжьакIуэхэм, волон-
тёрхэм, псапащIэ, хьэрычэ-
тыщIэ Iуэхухэр зезыгъа-
кIуэхэм папщIэ ягъэува, 
«Умы шынэ, сэ сыпщIыгъущ»  
унэтIыныгъэмкIэ урысейпсо 
саугъэтыр иратыжащ рес-
публикэм и Сабий унэм 
цIыкIухэм паллиативнэ дэIэ-
пыкъуныгъэ щыхуащIэ и 
 къудамэм и дохутырхэм.

Музыкэ театрым и пэIущIэ 
пэшым къыщызэрагъэпэ-
щат республикэм и меди-
цинэ IуэхущIапIэхэм я лэ-
жьакIуэ гупхэр зэрыт сурэт-
хэм я гъэлъэгъуэныгъэ. 
 Ап хуэдэуи зэIущIэм кърихьэ-
лIахэр ирагъэплъащ респуб-
ликэм узыншагъэр хъумэ-
нымкIэ и IэнатIэр зэрызэ-
фIэу вам, илъэси 100-м 
 къриубыдэу абы зэрызиу-
жьам, нобэ иIэ щытыкIэм те-
ухуа документальнэ фильм.

Пшыхьыр ягъэдэхащ рес-
публикэм и уэрэджыIакIуэ, 
къэфакIуэ ансамбль цIэ-
рыIуэхэм. 

ЩХЬЭЩЭМЫЩI  Изэ.

             Къэрал
унафэщIым къигъэува къалэн
нэхъыщхьэхэр дгъэзэщIэнущ

Республикэм и
ГЭС-хэм къахохъуэ

КъагъэщIэрэщIэжынущ
псэупIэхэр зезыхьэ IэнатIэхэр
сэу мыхъужыну къалъытащ 
2017 гъэм щIышылэм и 1-м 
щегъэжьауэ 2021 гъэм щIы-
шылэм и 1-м нэсыху ирагъэ-
кIуэкIа къэпщытэныгъэхэм 
япкъ иткIэ. Мы программэр 
гъэзэщIэным сом мелард 
1,2-рэ хуэдиз текIуэдэнущ. 
Къэгъэлъэгъуапхъэщ унэ 
ны къуэкъутэхэм щыпсэухэр 
къыщIэгъэкIынымкIэ 2019 - 
2023 гъэхэм ятещIыхьа про-
граммэр республикэм нэхъ 
пасэу зэрыщагъэзэщIар.

ЗэIущIэм апхуэдэу къыща-
Iэтащ республикэм и комму-
нальнэ IуэхущIапIэхэр къэ-
гъэщIэрэщIэжынымкIэ зэ-
фIэ гъэкIыпхъэхэри. Абы и 
лъэ ныкъуэкIэ къапщтэмэ, 
Налшык лэжьыгъэшхуэ ще-
кIуэкIащ-Кулиевым, Що-
джэн цIыкIум я цIэхэр зе-
зыхьэ уэрам нэхъыщхьэхэм 

псы зрикIуэ бжьамийхэр щы-
зэрахъуэкIащ. ПсэупIэ унэхэр 
зыухуэхэм защIэгъэкъуэ-
нымкIэ 2022 - 2024 гъэхэм 
ятещIыхьа программэм ипкъ 
иткIэ Налшык къалэм нэхъ 
ухуэныгъэшхуэ щрагъэкIуэкI 
и хьэблэхэр псы зрикIуэ 
бжьамийхэмкIэ, канализа-
цэмкIэ къызэрагъэпэщы-
нущ. Абы къыдэкIуэу илъэси-
тIым къриубыдэу псы къаб-
зэр зэбграшын е апхуэдэ 
бжьамийхэр къагъэщIэрэ-
щIэ жын папщIэ муниципали-
тетхэм сом мелуани 130-рэ 
хухахащ. Республикэм и 
псэу пIэ-коммунальнэ хо зяй-
ст вэр зэман пыухыкIахэм те-
щIыхьауэ ирагъэфIэкIуэнущ 
икIи абы папщIэ «ЩIына-
лъэхэм зегъэужьынымкIэ 
фондыр» дэIэпыкъуэгъу хъу-
нущ.

Жылагъуэ  транспортыр
къэзыгъэсэбэпхэм  папщIэ

ТекIуэныгъэм и нурыр
Куэдым шэч къытрахьэ-
жыртэкъым ар Гитлер 
къы зэрищтэнум. Арщхьэ-
кIэ Сталин Иосиф зи па-
шэ ди цIыхухэр, я псэм 
емыблэжа ди адэшхуэхэр 
Iуэхум нэгъуэщIу егуп сы-
сырт. Уи нэгум къыщIэб-
гъэхьэну гугъу лIыгъэрэ 
хахуагъэрэ къызыкъуэзы-
ха ди зауэлIхэм бий 
 бзаджэр къалащхьэм 
 Iуахужащ километрищэ 
 бжыгъэкIэ. Ар фашист 
Гер манием фыщIэн зэры-
щIи дзэрэ къемыхъулIа 
япэ Iуэхут. АдэкIэ щыIащ 
Сталинград зэхэуэр. На-
Iуэу зэрыщытщи, абы бел-
джылы къищIащ Хэку 
 зауэшхуэм и мызакъуэу, 
зэрыщыту ЕтIуанэ дуней-
псо зауэр зэриухынур. 
КъыддэщI къэралхэу Ин-
джылызымрэ США-мрэ я 
унафэщIхэр нэхъыбэрэ 
тепсэлъыхь хъуащ етIуанэ 
фронт къызэIухыным, ауэ 
яхузэфIэкIыхукIэ зралъэ-

фыхьащ. Ар къыщызэIуа-
хам СССР-м и щIыналъэр 
къанэ щIагъуэ щымыIэу 
хуит къащIыжакIэт. Иджы 
мыукIытэу КъухьэпIэм 
щы жаIэ текIуэныгъэр 
 къэ зыхьар езыхэрауэ. 
Хэбгъэзыхьмэ, тхыдэдж 
нэпцI хэри къыкъуэкIащ. 
Абыхэм ящыщ Хольц 
гуэрым итхащ, уеблэмэ 
тхыдэм щынэхъ ин дыдэ 
Курск танк зауэр щымы-
Iэххауэ, Берлин зыубыдар 
американхэмрэ инджы-
лызхэмрэ арауэ. Ап хуэ-
дэхэр мащIэкъым, ауэ я 
мурадхэр зэтохуэ: ар 
 СССР-у щытамрэ абы и 
пIэ иува Урысеймрэ зэ-
фIагъэкIахэр, абыхэм 
ягъэ  зэщIа къалэныр яб-
зы щIы ныр, зэрахьэ кIы-
ныр. АрщхьэкIэ тхылъым-
пIэм псори ишэчми, тхы-
дэр пхузэгъэдзэкIыну-
къым. Псом хуэмыдэу ар 
зэман мыжыжьэм ще хьэ-
лIам деж.

Пэжыр жытIэнщи,                
СССР-м къезэуари фа-
шист Германием и закъуэ-
къым, атIэ абы ипэжы-
пIэкIэ къыпэ щIэтар къанэ 
щIагъуэ щымыIэу иджы-
рей Евросоюзырт. Ахэр 
икIи япэу ди къэралми 
къебгъэ ры кIуауэ аратэ-
къым. Нэхъ лъэхъэнэ 
тпэжыжьэ дыIэ бэжынщи, 
1812 гъэм Урысейм и щIы-
налъэм къихьар фран-
джыхэм я за къуэтэкъым 
(Напелон и дзэм и Iыхьэ 
щанэ къудейт ахэр зэры-
хъур). Абы щыгъуэми ад-
рейхэр, нэгъуэщIу жып-
Iэмэ, Iыхьэ щанитIыр, ев-
ропэ къэралхэм я цIыху-
хэт.

Иджыри аращ Урысейм 
IэмалыншагъэкIэ Укра-
инэм зауэ Iуэху щхьэхуэ 
щригъэкIуэкI мы зэма-
ным, къаугъэм къыхэмы-
хьэми, Киев IэщэкIэ до-
Iэпыкъу США-р зи уна-
фэщI НАТО-р.

Аращи, ди блэкIам дерс 
къыхэтхын, ди адэшхуэхэм 
зэрахьа лIыгъэр дригуш-
хуэу, абыхэм я фэеплъыр 
дгъэлъапэу икIи дгъэпэжу 
дунейм дытетын хуейщ.

ШАЛ  Мухьэмэд.

КIУЭКIУЭ Казбек:

Псы къэмыжэм псыхьэлыгъуэ хыумыш. 
Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ Маринэщ.

КъБР-м и Парламентым                                  ЕГЭ-2022                                       Махуэгъэпс                                      Ди  нэхъыжьыфIхэр

Рае и гукъэкIыжхэр

Дунейм
щыхъыбархэр

Балли 100 
къэзыхьахэр

ЗэгурыIуэр 
мэунэри… Мы махуэхэм хэIущIыIу мэхъу курыт школыр мы гъэм 

къэзыуххэм ята къэрал  къэпщытэныгъэхэм къарикIуа-
хэр. Илъэс блэкIахэми хуэдэу, ди гуапэ зэрыхъущи, ЕГЭ-р 
мы гъэм зыт ныбжьыщIэхэми къагъэлъагъуэ щIэныгъэ 
куурэ зэфIэкI лъагэрэ зэрабгъэдэлъыр.

УРЫСЫБЗЭМКIЭ екIуэкIа зыуэ щыт къэрал къэпщытэны-
гъэм кърикIуахэм ущымыгуфIыкIыу къанэркъым. Экзаме-
ныр зытахэм ящыщу цIыху 12-м абыкIэ балли 100 къахьащ. 
Апхуэдэхэщ Бэвыкъуэ Данэ (Хьэтуей дэт курыт школ), Гижги-
евэ Салимэ (Байсултанов Алим и цIэр зэрихьэу Яныкъуей 
къуажэм дэт курыт школ), Шыбзыхъуэ Алинэ (Нарткъалэ дэт 
курыт школ №3), ЗэкIурей Аишэ, Жанказиевэ Самирэ, 
Ерыстау Алим (Налшык дэт курыт школ №9), Жэмыхъуэ Ка-
миллэ (Налшык дэт курыт школ №17), Къумыкъу Миланэ 
(Налшык дэт курыт школ №24), Жэмыхъуэ Стеллэ (Къулъ-
къужын Ипщэм дэт курыт школ №2), СэвкIуий Беслъэн (Нал-
шык дэт курыт школ №13), Езауэ Тинэ (Налшык дэт «Ды-
гъафIэ къалэ»), Хьэжы Ренат (Налшык дэт гимназие №14) 
сымэ. Балл 98-рэ къахьащ ныбжьыщIэ 18-м. 

ЩIэныгъэ куурэ зэфIэкI лъагэрэ къэзыгъэлъагъуэ 
еджакIуэхэм я нэхъыбапIэр ипэкIэ мызэ-мытIэу щытекIуащ 
республикэпсо, къэралпсо олимпиадэ зэмылIэужьыгъуэ-
хэм, щIэныгъэ конференцхэм, спорт зэхьэзэхуэхэм. Къыхэд-
гъэщынщи, Езауэ Тинэрэ Хьэжы Ренатрэ мы гъэм къаухар 
10-нэ классырщ. ЕгъэджэныгъэмкIэ хабзэм къызэригъэу-
вымкIэ, ныбжьыщIэхэр хуитщ, курыт школыр къаухыным зы 
илъэс иIэу ЕГЭ-хэр ятыну. Апхуэдэ Iуэху бгъэдыхьэкIэ къэзы-
гъэсэбэпа ныбжьыщIэ плIыщIым щIигъум яхэхуащ Тинэрэ 
Ренатрэ икIи, ди гуапэ зэрыхъущи, абыхэм къагъэлъэгъуа 
щIэныгъэм бали 100 хуагъэфэщащ. 

ЕхъулIэныгъэ лъагэ зыIэрызыгъэхьахэми, курыт школыр 
мы гъэм къэзыух адрей ныбжьыщIэ псоми дохъуэхъу я му-
радхэр къайхъулIэну, я гугъапIэхэм лъэIэсыну, узыншэу гъа-
щIэм лъэ быдэкIэ хэувэну. 

ЖЫЛАСЭ Маритэ.

Къуажэхэм дэлъ фIыгъуэ 
нэхъыщхьэхэм ящыщщ абы 
дэс нэхъыжьыфIхэр. Ахэр 
зы щIэс унэм къыщыхъу 
щIэблэр нэхъ гушхуауэ 
 къотэдж. Нэхъыжьхэращ 
уна гъуэм, лъэпкъым и уна-
фэ зыIэщIэлъри, хэкIыпIэм 
я нэхъыфIымрэ пэжымрэ 
къэзыгъуэтыфри. И на-
сыпщ ар и зэманым къызы-
гурыIуэм.

ТЭРЧ щIыналъэм хыхьэ 
Хьэп цIей къуажэм щыщ гуэ-
рым сытетхыхьыну (езыр ду-
нейм ехыжат) а жылэм сы-
щыкIуэм, абы и ныбжьэгъуу, 
цIыхугъэу щытахэм захуэз-
гъэзэну мурад сщIащ. Япэу 
зи цIэ къраIуахэм ГъукIэпщ 
Рае ящыщщ. 

ЦIыху щыIэкъэ занщIэу 
 уигу кIэрыпщIэрэ Iыхьэлейуэ 
ухуэгуапэу, зыщумыгъэнщIу 
убгъэдэсу? Рае апхуэдэт! 
Псом хуэмыдэу абы и адыгэб-
зэ дахэмрэ и Iумахуагъымрэ 
сатхьэкъуат. Рае и нэхъыжь 
къалэнхэр къанэ щымыIэу 
зэригъэзащIэр шэч къы зыту-
мыхьэнт.

СыщIэкIуам теухуауэ гуп-
сэхуу къызэпсэлъа иужькIэ, 
сэ гу лъыстащ Рае зыгуэрым 
зэригъэпIейтейм. ИкIи сы-
щыуатэкъым. «УпIащIэрэ?» - 
щыжиIэм, сызэ рыпIащIэмкIэ 
зысхуэумысакъым (иджыри 
къэзгъэгугъа къызэжьэ щы-
Iэт, ауэ ахэр Рае нэхърэ куэд-
кIэ нэхъыщIэти, ягъэ ез-
гъэкIакъым).

Нанэ Рае заулкIэ хэплъэу 
щысри, и гукъэкIыж чысэм и 
щхьэр итIэтащ.

- Зауэм и щIопщ зытехуа-
хэм сэри сащыщщ. Си ныб-
жьыр илъэс 80-м щхьэщыдэ-
хащ, куэд си нэгу щIэкIащ, 
ауэ си гукъеуэ нэхъыщхьэхэм 
ящыщщ си адэм и кIуэдыкIар 
зэрызмыщIэр. Си адэ Що-
къал Былу зауэм ипэ лъэ-
хъэнэм къуажэм пщIэрэ 
щхьэрэ иIэу, унагъуэ дахэу 
дэ сащ, - абыкIэ Рае къри-
гъэжьащ къехьэлъэкIыу 
къыпщыхъу псалъэмакъыр.

1941 гъэм, ди къэралым 
нэмыцэ зэрыпхъуакIуэхэр 
къыщытеуам, Былу колхозым 
хэту лажьэрт. Унагъуэ дахэ 
иухуауэ бынищ иIэт, еплIанэр 
дунейм къытехьэн хуейуэ 
ежьэрт.

Сабий еплIанэр, щIалэ 
цIыкIур, дунейм къызэ рыте-
хьэ рэ махуибл щрикъум, по-
весткэ къыхуахьри дашауэ 
щытащ. Абы щIыгъуащ я къуа-
жэгъухэу Берычэт Хьэ жы-
мырзэ, Абазэ Сыхь, Що джэн 
Индэрбий сымэ. Абы хэм ящы-
щу псэууэ къэзыгъэзэжар Ин-
дэрбий и з акъуэщ.

Бынунэр къызэхинэу зауэ 
мафIэ хыхьэ лIыр зэ къызэп-
лъэкIыжщ, и къуэш закъуэм 
зыхуигъазэри: «Мыхьэмэт, 
сыздэкIуэм къыщыспэплъэр 
зыми ищIэркъым. Къэзмы-
гъэзэжмэ, си щхьэгъусэмрэ 
си быниплIымрэ уи анэмэтщ. 
ЯмыIэIамэ, къапэIэбэ, хамэм 
йомыгъэлъэIу», - къыжриIат.

А лъэхъэнэм Мыхьэмэт 
къи шагъащIэт, иджыри бын 
игъуэтатэкъым. Шы нэхъы-
жьыр зэрыдашрэ куэд дэ-
мыкIыу, Мыхьэмэти повесткэ 
къыхуэкIуэри, ежьащ. Арати, 
абы и щхьэгъусэри и къуэ-
шым и бынунэри я закъуэ 
дыдэу утыкум къинат. Ныса-
щIэр тIэкIурэ дэсри, лэгъунэ 
нэщIым щIэмысыфу и дыщ 
кIуэжащ.

Былу и щхьэгъусэ КIулалэ 
(Дзэгъащтэхэ япхъущ) бын 
еплIанэ зэригъуэтам къару-
уншэ ищIами, псори езым 
къызэрыщыгугъыр илъа-
гъурти, и бгыр щIикъузэри… 
Нэхъ къэжэпхъахэр зыди-
гъэIэпыкъуурэ зэман хьэ-
лъэм пэщIэуващ, езым хуэдэ 
куэдым хуэдэу, щымэжэлIаи 

Сатууэ зэдащIым 
хохъуэ

Нэхъ пасэу зэрызэгуры-
Iуам ипкъ иткIэ, Урысейм 
Индием фIамыщIу ирищэр 
хуэдэ минкIэ нэхъыбэ 
ищIынущ. Мы гъэм и япэ 
мазищым къриубыдэу а 
къэралым хуригъэшащ 
илъэс кIуам зэрыщыту 
 хуиутIыпщам и процент 40 
хуэдиз.

ГЪЭСЫНЫПХЪЭ гъэтIы-
лъыгъэу иIэр икъукIэ зэры-
мащIэ дыдэм къыхэкIыу Ин-
дием и энергетикэ IэнатIэр 
щы тыкIэ гугъу дыдэм итщ 
икIи электростанцхэр къэ-
мыу выIэн папщIэ гъэ сы-
ныпхъэр хамэ къэралхэм 
куэду къыщещэху. Нэхъыбэ 
дыдэ здришыр Урысейрщ.

Индием промышлен-
ностымрэ сатумкIэ и минис-
терствэм къигъэлъагъуэ 
бжыгъэхэм ятепщIыхьмэ, 
урысей фIамыщIу а къэра-
лым хуа утIып щыр мы гъэм и 
япэ кварталым тонн мин 
523-м щIигъуащ. Илъэс 
кIуар  къапщтэмэ, фIамыщIу 
тонн мелуан, антрациту тонн 
мелуан 1,4-рэ ирищащ. 
КъэралитIми я фейдэ хэлъу 
сату зэрызэдащIынур щы-
жаIащ абы теухуауэ 
иджыблагъэ ирагъэкIуэкIа 
зэхуэсым.

 Гидрографием и дунейпсо махуэр (World 
Hydrography Day) гъэ къэс мэкъуауэгъуэм и 
21-м къэрал куэдым щагъэлъапIэ. Абы те-
ухуа жэрдэмыр 2006 гъэм къыхэзылъхьауэ 
щытар 1921 гъэ лъандэрэ лажьэ Гидрогра-
фиемкIэ къэрал зэхуаку зэгухьэныгъэрщ 
(International Hydrographic Organization, 
IHO). КIэлъыкIуэу ар ООН-м и Ассамблее 
Нэхъыщхьэми къыщащтащ. 

АЛЫДЖЫБЗЭМ къыхэкIа «гидрографие» 
псалъэм къикIыр «псым и зэхэлъыкIэр къе-
зытхэкI» жыхуиIэщ. А щIэныгъэм и къалэнщ 
псы гущIыIум кхъухьхэм тэмэму къыща-
кIухьынымкIэ, хуиту зыщагъэзэнымкIэ кар-
тэхэмрэ гъуэгурыгъуазэ тхыгъэхэмрэ яхузэхэ-
гъэувэныр. 

Нэхъ пыухыкIауэ жытIэмэ, зи гугъу тщIы 
щIэныгъэм и «пщэрылъ» нэхъыщхьэхэм хаб-

жэ хышхуэхэмрэ хы цIыкIухэмрэ, псы-
ежэххэмрэ псы хъумапIэхэмрэ кхъухьхэмрэ 
кхъуафэжьейхэмрэ шынагъэ къащы хухэ мы-
кIыу тетыным хуэгъэзауэ псым и кууагъыр, и 
щIагъым и зэхэтыкIэр, и Iуфэм и зыгъэзэкIэр 
къахутэу, абы ипкъ иткIэ картэхэр зэхэлъ-
хьэныр, псым зэрызыщыгъэзапхъэр къэзы-
гъэлъагъуэ гъуазэрыблэхэмрэ (маякхэр) на-
гъыщэхэмрэ щыгъэувыныр. 

Гидрографием къыщахутахэр зыхуэщхьэпэр 
псы щIыIум тет кхъуафэхэм я закъуэкъым. 
Ахэр щIэгъэкъуэныфIщ хыхэм я щIагъым 
щIэлъ хъугъуэфIыгъуэхэр къыщалъыхъуэкIи, 
псы IущIэхэр щагъэувкIи, экологием шынагъэ 
щымыIэнымкIи. 

Мы щIэныгъэр къызэрыунэхурэ абы ехьэлIа 
къэхутэныгъэхэр ирагъэкIуэкI хым щытепщэу 
къэгъуэгурыкIуа къэрал псоми. 

КЪУМАХУЭ Аслъэн.

Къэбэрдей-Балъкъэрым 
ще кIуэкIащ «Команда 5642» 
республикэ щIалэгъуалэ 
зэхыхьэ. Ар хуэунэтIауэ щы-
тащ щIэблэр щIэпхъаджагъэ 
ямыщIэным хуэущииным, 
лъэпкъ зэхуэмыдэ къыхэкIа-
хэмрэ зи дин зэтемыхуэхэмрэ 
зэгурыгъэIуэным, щIалэгъуа-
лэм я жэрдэмыр ядэIы-
гъыным теухуар. Егъэджэны-
гъэмкIэ, щIэныгъэмрэ щIалэ-
гъуалэм я IуэхухэмкIэ КъБР-м 
и министерствэм къызэри-
гъэпэща зэIущIэр «КъБР-м 
терроризмэмрэ экстремиз-
мэмрэ щыпэщIэтын» къэрал 
программэм щыщу къызэра-
гъэпэщащ. Ар щекIуэкIащ 
Бэрбэч ХьэтIутIэ и цIэр 
зезыхьэ Къэбэрдей-Балъкъэр 
къэрал университетым Iуащ-
хьэмахуэ щыIэ и егъэджэны-
гъэ-щIэныгъэ IуэхущIапIэм. 
Абы щызэхуэсащ еджапIэ нэ-
хъыщхьэхэм, колледжхэм я 

«Ленинцы» мэкъумэш пред-
приятэм Iусыпхъэ щхъуантIэр 
Iуе хыж. Iэщ гъэхъуным елэжь 
дэтхэнэ зы IуэхущIапIэми гъэм и 
кIыхьагъкIэ Iэщым ирегъэшх 
къэуат зыщIэлъ, витамин зэмы-
лIэужьыгъуэхэмкIэ къулей рап-
сыр, триттикалли къэкIыгъэ 
 щхъуантIэхэр. Иджы хуэдэ зэ-
маным псом хуэмыдэу ар нэхъ 
зрагъэшхыр жэм къашхэрщ - 
зрегъэужь, гъэшми хегъахъуэ.

IуэхущIапIэм гъэ къэси джэш-   
хъурейрэ зэнтхъымрэ зы щIэлъу 
куэду хесэ. Иджыпсту щIа дзауэ 
ар Iуахыж. Губгъуэм япэу ихьа 
«Дон-680» комбайным зы ма-
хуэм хуэзэу тонни 120 - 135 - рэ  
 къех икIи ар занщIэу ирагъашэ 
жэм къашхэр щаIыгъ ферми-
тIым. 

Iусыпхъэ щхъуантIэхэм куэд 
мыщIэу къахэхъуэнущ пасэу хъу 
гибрид нартыхур.

Мы зэманым апхуэдэ лэжьы-
гъэхэр къыщрахьэлIэ Котлярев-
скэм, Александровскэм, Ново- 
Ивановскэм я мэкъумэш-фер-
мер IуэхущIапIэхэми. Мы щIы-
пIэхэр зэрытафэтесым къыхэкIыу 
мэкъуауэгъуэри щынэхъ пасэщ. 
Зыхуеину техникэхэмрэ дагъэ-
гъэсыныпхъэмкIэ къызэгъэпэща 
Iэщыхъуэхэр пIалъэм фIимышу 
къапэщылъ къалэнхэр зэфIа-
гъэкIыну мэгугъэ.

ШЭРЭДЖ Дисэ.

щIыIэм щигъэгузэваи къы-
хуихуащ. 

Сэ куэд щIауэ гу лъыстащ 
зауэ зылъэгъуа цIыхухъухэм-
рэ бзылъхугъэхэмрэ абы зэ-
мыщхьу зэрытепсэлъыхьым. 
ЦIыхухъухэм ар я лIыгъэ щIа-
пIэмэ, бзылъхугъэм я нэ-
хъыбэр зытепсэлъыхьыр ны-
бэрэ бынкIэ ялъэгъуа гузэ-
вэгъуэрщ, гуауэрщ.

- ЗауэфI щыIэкъым,- жеIэ 
Рае и гукъэкIыжхэм къра-
гъэкIуа нэпсхэр тригъэсабы-
рэну хэту. – Сысабийуэ ири-
хьэлIами, сэ слъэгъуа зауэр 
нэпскIэ, лъыпскIэ, мэ жэ-
щIалIагъэкIэ, ныбаджагъэ-
кIэ, тхьэмыщкIагъэкIэ гъэн-
щIат. Нэмыцэхэр къуажэм 
дэсыхункIэ ди фэм ираха къу-
дейм фIэкIа дымылъэгъуами 
ирикъунт. СытIысу сытэ-
джыху апхуэдэ дяпэкIэ къэ-
мыхъужыну Тхьэм солъэIу, - 
къыддогуашэ нанэр. 

Рае и адэр Тэрч къалэ во-
енкоматым деж Iуашри, Къа-
лэкIыхь яшауэ щытащ. Абы 
щыIэу и щхьэгъусэм къы-
хуиIуэхуат, кIуэуэ илъагъужы-
ну. Бзылъхугъэр темыпыIэу, 
пIа щIэу гъуэмылэ гуэрхэр 
зэригъэпэщщ, сабийхэр 
 гъу нэ гъум къыхуигъанэри, 
 е  жьащ. И насыпти, и закъуэ-
тэкъым, абы гъусэ къыхуэ-
хъуат зи щхьэгъусэ а стан-
цым тес цIыхубз зыбжанэ. 
Май къалэм нэс лъэсу кIуауэ, 
гум ису урысылI гуэр къахуэ-
зэри, я Iуэху зытетыр щыж-
раIэм, фIэ гуэныхь хъуа-
гъэнщ, а лъэ ныкъуэмкIэ кIуэ-
ти, здэ кIуэм нэс нигъэсащ. 
ЗдэкIуам  хъумакIуэр къапе-
жьэри, сы хьэт ныкъуэ хуэдиз 
ипэ лIы 50-м нэблагъэ стан-
цым зэ рытрашар къажри-
Iащ. Бзылъхугъэхэм я щхьэ-
гъу сэхэр абыхэм яхэту къы-
щIэ кIащ. Сыт ящIэнт? Яхьа 
 гъуэмылэр хъумакIуэм ира-
три, щхьэж и щхьэ ягъеижу 
къыIуагъэзыкIыжащ.

 Зэман дэкIри, Былу и пись-
мо унагъуэм къаIэрыхьащ. 
Абы зэритымкIэ, ар Тэн (Дон) 
деж щекIуэкI зауэм хэтт. Абы 
яужь Щокъалыр хъыба-
рыншэу кIуэдащ. Зауэр екIуэ-
кIыхуи, ар иуха нэужьи абы и 
унагъуэр хъыбар кIапэ куэдрэ 
ежьащ. Иужьым, КIулалэ 
 къуажэ Советым ираджэри, и 
щхьэгъусэм и хъыбар зэ-
рыщымыIэр къыжраIащ, абы 
и къуэш (КIулалэ и пщыкъуэ) 
Мыхьэмэт зэраукIам и щы-
хьэт тхылъыр къыIэщIалъ-
хьащ. Мыхьэмэт и щхьэгъусэ 
цIыкIур кърагъэшэжри, хьэ-
дагъэ ящIащ, зэрахузэ-
фIэкIкIи хьэдэIус (сэдэкъэ) 
тIэкIуи хуагуэшащ. Абы яужь 
илъэс дэкIыжауэ, Мыхьэмэт 
зэрыпсэур къыжриIэу и 
 шыпхъу Быцэ къыхуотхэ. Ар 
Берлин дэст, и дэфтэрхэр 
хьэзыр хъумэ, къэкIуэжыну 
ежьэу. Шэч хэмылъу, ар уна-
гъуэм дежкIэ гуфIэгъуэш хуэт. 
Ауэ иджыри илъэситIкIэ Мы-
хьэмэт къэкIуэжыфакъым.

Мыхьэмэт и Iуэхур къы-
зэрекIуэкIари гъэщIэгъуэнщ. 
1945 гъэм, Берлин нэса сове-

тыдзэм хэту, мэз лъапэ гуэ-
рым деж щыту топышэ къа-
уэри, Мыхьэмэт нэгъуэщI 
 лIитI и гъусэу, топышэм къри-
уда кумбым иридзащ, я гу-
щIыIум щIы трикIутэжу. Абы-
хэм гу къылъамытэу дзэр 
адэкIэ кIуатэри, тхьэмыщкIа-
гъэ къызыщыщIа лIищыр 
гуры му мащэм къинауэ 
нэмыцэ гуп къарихьэлIэри, 
яфIэ гуэныхь хъуагъэнщ, 
къы щIатIыкIыжри я гугъуи 
къамыщIу ежьэжат. Куэд дэ-
мыкIыу аргуэру нэмыцэ гуп 
къарихьэлIэри, абыхэм гъэр 
ящIащ, нэмыцэIуэм ира-
дзащ. Мухьэмэт а хьэпсым 
щилъэгъуа тхьэмыщкIагъэ-
мрэ гугъуехьымрэ я хъыбар 
куэд Рае ещIэж.

Зауэр иуха иужькIэ, ахэр со-
ветыдзэм хэту Берлин дэт 
штабым яшэри я документ-
хэр хузэрагъэпэщыну къа-
гъэгугъащ, ауэ ар хьэзыр 
 хъухукIэ щагъэIащ къалэ  
 гъунэм къыщызэрагъэпэща 
лагерым. Рае зэрыжиIэжым-
кIэ, абы щыщыIам Мыхьэмэт 
посылкэ куэд къахуигъэхьу 
щытащ, ди псэлъэгъур япэу 
школым зэрыкIуа щыгъын-
хэр къанэ щымыIэу и адэ 
 къуэшым къыхуигъэхьа за-
щIэт.

Сытми, псори зэхуэхъуу 
Мыхьэмэт унэм къетIысылIэ-
жа иужькIэ, и щхьэгъусэ 
цIыкIури къишэжри, бынитI 
зэдагъуэтыжащ. 

Рае и гугъэкIыжхэм къыт-
ри гъэзэжурэ фIыщIэ щы-
хуещI и адэ къуэшым и щхьэ-
гъусэ Хужь (Къарэжьхэ яп-
хъущ). Абы сыт хуэдэ гу-
гъуехь ри къадигуэшу, я анэ 
етIуанэ хуэдэу къазэрыщ-
хьэщытари къыхегъэщ. А 
зэщ хьэгъусэхэм быныфI, 
бын гъэса къащIэнами къыт-
хутепсэ лъыхьащ нанэ Iума-
хуэр. 

Зауэ нэужь илъэсхэм къэ-
ралыр, жылэр зэфIэзыгъэу-
вэжахэм яхэтащ Раерэ абы и 
анэкъилъхухэмрэ. Къуа жэ-
дэсхэр щыгъуазэщ абы хэм 
колхозым къарууэ халъ хьар 
зихуэдизым. 

ГъукIэпщ Рае нобэ зыдэс 
жьантIэр зыгъэбжьыфIэ нэ-
хъыжьыфIщ. Ар унагъуэм, 
хьэблэм, къуажэм пщIэшхуэ 
щызиIэ нанэ Iумахуэщ. 

 ГъащIэ щыхъукIэ, цIыхум и 
нэгу куэд щIокI, ауэ зи ныбжь 
хэкIуэта цIыхум и гум къинэр 
къызэрымыкIуэу зыщыгу-
фIыкIа е и гум хыхьэу зыгъэ-
гумэщIа гуэрщ. Рае щыпса-
лъэкIэ сыт щыгъуи и гущIыIу 
къыфIэкIуэр хъыбарыншэу 
кIуэда я адэм и Iуэхурщ. Абы 
и хъыбар и бынхэмрэ абыхэм 
къатепщIыкIыжа цIыкIухэмрэ 
яжриIэ зэпытщ. Хэт ищIэрэ?.. 

Зауэм и кIэр хьэдагъэщ, 
жаIэ. А хьэдагъэр илъэс да-
пщэкIэ екIуэкIми зыщIэр абы 
зи благъэ-Iыхьлы хэкIуэда-
хэрщ… Зауэр щиухыр фоч 
 гъауэ макъ къыщымыIужра-
къым, атIэ гъыбзэ щыхуамыу-
сыжырщ. Къремыхъуж ап-
хуэдэ зэи! 

ЩОМАХУЭ Залинэ.

Ерыскъыр иракIуту 
хуадэнукъым

Испанием яужь щихьащ 
кIэрыхубжьэрыхум ягъа-
кIуэ ерыскъыпхъэхэр гъэ-
мэщIэным. Абы теухуа за-
конопроектым къэралым и 
правительствэм щыхэп-
лъащ.

ХАБЗЭЩIЭМ щыубзы-
хуащ ерыскъыр хыфIэзыдзэ 
тыкуэнышхуэхэм, шхапIэ 
зэмылIэужьыгъуэхэм къуэ-
дышхуэ тралъхьэну. Къап-
щтэмэ, абы къыщыгъэлъэ-
гъуахэр къызэпызыуд Iуэху-
щIапIэхэм еврэ мин 60-кIэ 
етхьэкъунущ, етIуанэу къы-
щIэхуэхэм еврэ мин 500 ира-
гъэпшынынущ. Апхуэдэ 
щIы кIэкIэ ягъэмэщIэфыну я 
гугъэщ илъэс къэс пхъэн-
кIийм ерыскъыуэ ха дзэм и 
куэдыгъыр. АтIэми ар 
мащIэ къым – тонн 1300-рэ 
щыхы фIадзэ абы.

Мэкъумэш хозяйствэмкIэ, 
бдзэжьей ещэнымрэ ерыс-
къыпхъэмкIэ министр Пла-
нас Луис зэрыжиIамкIэ, 
къэралым цIыхуу исым ар 
ятепщIыхьмэ, дэтхэнэми ки-
лограмм 31-рэ хуозэ. 
«МэжэщIалIэхэр щыкуэд 
къэ ралхэр иджыри зэры-
щыIэр къэплъытэмэ, ерыс-
къыр пхъэнкIийм хэбдзэныр 
гущIэгъуншагъэщ», - къыхи-
гъэщащ абы. 

ООН-м а Iуэхум теухуауэ 
иджыблагъэ зэбгригъэха 
докладым къыщыгъэлъэ-

гъуащ илъэс къэс дуней 
псом ерыс къыуэ тонн ме-
лард зэры щыхыфIадзэр, 
цIыху мелард бжыгъэхэр я 
ныбэ изу щымышхэ къэхъу-
ми. 

Мэкъуауэгъуэм и 21,
гъубж

Гидрографием и дуней-
псо махуэщ

1956 гъэм къалъхуащ эко-
номикэ щIэныгъэхэм я док-
тор, АКъУ-м и профессор, 
РАЕН-м и член-корреспон-
дент Къуий Iэмырбий.

1956 гъэм къалъхуащ 
усакIуэ, публицист, «Iуащ-
хьэмахуэ» журналым и ре-
дактор нэхъыщхьэ Мы-
къуэжь Анатолэ.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щы щытынущ. 
Хуабэр махуэм градус 28 - 
28-рэ, жэщым градус 16 - 18 
щыхъунущ.

Мэкъуауэгъуэм и 22,
бэрэжьей

Хэкур яхъумэурэ хэкIуэ-
дахэм я фэеплъ махуэщ. 
1941 гъэм Хэку зауэшхуэр 
къэхъеящ. 

1967 гъэм Налшык ПТУ 
№7-м и цIыхубз спортсмен-

КъБР-м и Парламентым и УнафэщI 
Егоровэ Татьянэ иригъэкIуэкIа зи 
чэзу зэIущIэм щытепсэлъыхьащ 
республикэм псэупIэхэм ехьэлIауэ 
къэрал кIэлъыплъыныгъэр къызэ-
рыщызэрагъэпэщымрэ фэтэр куэду 
зэхэт унэхэм я Iуэхухэр зэрыщызэ-
рагъакIуэмрэ. 

КъБР-м тарифхэмрэ псэупIэ кIэ-
лъып лъыныгъэмкIэ и къэрал комите-
тым и унафэщIым и къалэнхэр зыгъэ-
защIэ Мэкъуашэ Алим жиIащ рес-
публикэм и псэупIэ фондым метр 
 зэбгъузэнатIэ мелуан 16,8-рэ къы зэ-
рызэщIиубыдэр икIи гулъытэшхуэ 
зэрыхуащIыр фэтэр куэду зэхэт унэхэм 
Iуэхутхьэбзэхэр зэрыщызэфIагъэ-
кIым. 

Комитетыр хэплъащ цIыхухэмрэ 
IуэхущIапIэхэмрэ зыкъызэрыхуагъэза 
Iуэхугъуэ 391-м. Лэжьыгъэ нэхъыщ-
хьэхэм къадэкIуэу, иджыри къэп-
щытэныгъэ 78-рэ ирагъэкIуэкIащ. 
 УФ-м и законодательствэр къызэрызэ-
паудар зэрагъэзэкIуэжыным теухуа 
тхыгъэу 27-рэ хуатхащ, администра-
тивнэ хабзэхэм зэребэкъуам теу хуахэр 
16 мэхъу, апхуэдэуи законым къыщы-
гъэлъэгъуахэм зэрытетыпхъэр 187-м 
жраIащ.

Къэбгъэлъагъуэмэ, къэпщытэны-
гъэ лэжьыгъэхэм къызэрырикIуамкIэ, 
псэупIэ законодательствэр къы-
зэрызэпауда Iуэху 69-рэ къыщIагъэ-
щащ: 27-р теухуат мардэхэм къемызэ-
гъыу унэхэр зэратам, 35-м къыщы-
гъэлъэгъуат фэтэр куэду зэхэт унэхэм 
я Iуэхутхьэбзэхэр къызэзыгъэпэщхэм 
я лэжьыгъэр тэмэму зэрызэтрамыуб-
лам. IуэхугъуитIыр - унэм газ зэрыщIа-
шэ мардэхэр къызэрызэпаудам. 

2022 гъэм мэкъуауэгъуэм и 10-м 
ири хьэлIэу, административнэ хабзэ-
хэр къызэрызэпауда Iуэхухэм КъБР-м 
тарифхэмрэ псэупIэ кIэлъыплъыны-
гъэмкIэ и къэрал комитетыр хэплъа 
нэужь, административнэ жэуапым зэ-
рырашалIэ унафэу 5 къыхилъхьащ. 
ПсэупIэхэм ехьэлIауэ хабзэхэр къы-
зэрызэпаудым теухуауэ IуэхущIа-
пIэхэм мы гъэм къуэдыхэр хуатха-
къым.

Мэкъуашэм къызэрыхигъэщамкIэ, 
муниципалитетхэм щIэх-щIэхыурэ ко-
митетым ирагъэхь зыми и нэIэм 
щIэмыту щыIэ унэ зэтетхэм ятеухуа 
хъыбар. Илъэс ныкъуэм и кIэм Iуэху-
щIапIэм къызэщIекъуэж республикэм 

ПсэупIэхэм зэрыкIэлъыплъым 
гулъытэ хэха хуащI

я Iуэхутхьэбзэхэр къыщызэзыгъэпэщ 
управляющэ компаниехэм я лэжьы-
гъэр зыхуэдар. 2021 гъэм и етIуанэ 
илъэс ныкъуэм ягъэбелджылауэ щы-
тащ балл 30-м щыщу 30 къэзыхьа 
апхуэдэ IуэхущIапIэу 4. 

Къэпсэлъар къытеувыIащ «КъБР-м 
фэтэр куэду зэхэт унэхэр щызэзы-
гъэпэщыж щIыналъэ оператор» фон-
дым и лэжьыгъэм зэрыкIэлъыплъым.

ПIалъэ кIэщIым тещIыхьауэ зэха-
гъэува республикэ программэм ипкъ 
иткIэ, 2019 гъэм фэтэр куэду зэхэт унэ 
80 зэрагъэпэщыжыпхъэу къагъэлъэ-
гъуауэ щытащ. КъэпщытакIуэхэм абы-
хэм зыщаплъыхьа нэужь, унэ 78-м 
ящыщу 40-м къыщагъуэтащ лэжьы-
гъэ щрагъэкIуэкIахэм щыщIэныгъэ 
яIэу. Ахэр игъэзэкIуэжыну щIыналъэ 
операторым пщэрылъ щытщIащ, - 
къыхигъэщащ Мэкъуашэм.

Апхуэдэуи къэпсэлъам дыщIигъуащ 
унэхэр зэгъэпэщыжыным ехьэлIауэ 
зэхуахьэс ахъшэр процент 40,8-рэ 
фIэкIа къыхэмыкIыу щытамэ, иджы 
ар процент 70,4-м зэрынагъэсар. 

Мэкъуашэм жиIащ я IуэхущIапIэм и 
лэжьакIуэхэр республикэм щыпсэухэм 
щIэх-щIэхыурэ зэраIущIэр, фэтэр куэ-
ду зэхэт унэхэм кIэлъыплъхэм я 
унафэщIхэм зэрызыхуагъазэр. Ап-
хуэдэуи ар къытеувыIащ гугъуехь 
щыIэхэм. Псалъэм папщIэ, апхуэдэщ 
пэшхэр зэрызэпыхулыкIам зэхъуэ кIы-
ныгъэ гуэрхэр халъхьамэ, ахэр мар-
дэм къызэрезэгъыр къапщытэну 
цIыху хэм зыкъызэрыхуагъазэм зэры-
пэджэжын хуей лэжьыгъэр тэмэму 
зэры зэте мыублар, фэтэр куэду зэхэт 
унэхэм щIэсхэм псоми зэдайуэ къа-
гъэсэбэп Iуэхутхьэбзэхэм щIатын хуей 
уасэр къызэрыхэмыкIыр.

Депутатхэм упщIэ зыбжанэкIэ 
къэпсэлъам зыхуагъэзащ. КъБР-м и 
Парламентым ЛэжьыгъэмкIэ, со-
циаль нэ политикэмрэ узыншагъэр 
 хъумэнымкIэ и комитетым и уна фэ-
щIым и къуэдзэ Безгодькэ Владимир 
къыхигъэщащ «Налшык» управляю-
щэ компанием и лэжьэкIэм цIыху куэд 
зэригъэтхьэусыхэр.

- IуэхущIапIэр и дэфтэрхэмкIэ зэ-
хьэзэхуэм пхыкIащ икIи ар яхъуэжыну 
хуитыр а унэхэм щыпсэухэращ. Къи-
щынэмыщIауэ, абы и Iуэхутхьэбзэхэр 
къызэрызэригъэпэщым и фIагъыр 
къапщытэну хабзэхъумэ IэнатIэхэм 
захуэдгъэзащи, а Iуэхум иджыпсту 
а хэр йолэжь, - жиIащ Мэкъуашэм. 

КъБР-м и Парламентым Щэнхаб-
зэмкIэ, жылагъуэм зегъэужьынымрэ 
хъыбарегъащIэ политикэмкIэ и коми-
тетым и унафэщI Къумал Заурбэч 
къытеувыIащ Прохладнэ къалэм дэт 
зы унэм щIэсхэм зыкъызэрыхуагъэза 
Iуэхум. ЦIыхухэр арэзы къищIыркъым 
зыщIэс унэм и лъабжьэр къызэрычам 
щхьэкIэ къэуэнкIэ хъуну къызэра-
лъытам. Депутатым къыхигъэщащ 
унэм и теплъэ къудейкIэ мыхъуу, ухуэ-
ныгъэ и лъэныкъуэкIэ къэпщытэны-
гъэхэр абы зэрыщегъэкIуэкIыпхъэр. 
Ар щIэупщIащ фэтэр куэду зэхэт 
унэхэр къемызэгъыжу къызэралъытэ 
щIыкIэхэм. 

- Мы зэманым законодательствэм 
къыщыгъэлъэгъуауэ щыткъым псэу-
пIэхэм кIэлъыплъынымкIэ къэрал Iэ-
натIэм IуэхущIапIэ хэхахэр къриша-
лIэу IэмэпсымэхэмкIэ унэм и щы-
тыкIэр къригъэпщытэн хуейуэ. Мардэ 
пыухыкIахэр щыIэщ: блынхэм, лъэ-
гум, унащхьэм къэчахэр иIэ - ар къэуэ-
нухэм хэбжэн хуейуэ аращ зэрыщытыр. 

Апхуэдэ унафэм унэм щIэсхэр арэзы 
къимыщIрэ, а Iуэхум елэжь IуэхущIа-
пIэ езым къраджэу судкIэ зэхагъэкI 
хъунущ зыщIэсым и щытыкIэр 
зыхуэдэр, - жиIащ Мэкъуа шэм.

Депутатхэр щIэупщIащ управляю-
щэ компаниехэр къызэрыхахым, ли-
цензэ зэрыратым, унэ зэтетхэр зэ-
гъэпэщыжынымкIэ фондым ахэр 
зэрадэлажьэм, пэш кIуэцIхэм я блын-
хэр зэрыхуейуэ зэрызэпахулыкIым 
пылъ гугъуехьхэм зэрыкIэлъыплъым, 
унэм и щытыкIэр къызэрапщытэм. 

Егоровэ Татьянэ жиIащ фэтэр куэ-
ду зэхэт унэхэм щIэсхэр унэм епха 
Iуэху хэр зэрызэфIахым нэхъ куууэ хэ-
гъэгъуэзэн хуейуэ къызэрилъытэр.

 - Унэхэр зейхэм я хуитыныгъэхэр, 
къалэнхэр къагурыIуэу, уасэ зыщIа-
тыр ящIэу щытын хуейщ. Унэм епха 
Iуэхухэр зэрызэфIах щIыкIэр зэщ-
хьэщыкIмэ, фэ къагурывгъэIуэн 
 хуейщ абы и щхьэусыгъуэмрэ нэ-
хъыфIым узэрыхуэкIуэфынумрэ. 
ЦIыхухэм псори зэпалъыту къыхахын 
хуейщ: уасэхэр нэхъ щыезэгърабгъу 
управляющэ компание е Iуэхутхьэб-
зэхэр нэхъ зыгъэлъапIэ, ауэ щIэлъа-
пIэр, псалъэм папщIэ, я унэр зэра-
гъэпэщыжын хуей хъумэ, сыт нэхъ 
лейуэ къыхуащIэнур – а псори наIуэу 
щытыпхъэщ, - къыхигъэщащ Егоро-
вэм. Апхуэдэуи абы дыщIигъуащ ехъу-
лIэныгъэ зиIэ управляющэ IуэхущIа-
пIэхэм я зэфIэкIым щапхъэ зэрыте-
хыпхъэр.

Егоровэ Татьянэ Мэкъуашэм пщэ-
рылъ щищIащ ирагъэкIуэкI лэжьы-
гъэр зыхуэдэр нэхъ убгъуауэ къыщы-
гъэлъэгъуа тхыгъэ, щытыкIэр нэ-
хъыфI е нэхъыкIэ хъуамэ, адрей 
илъэсхэм ирагъэпщэну Iэмал яIэн 
хуэдэу, КъБР-м и Парламентым 
къыхуигъэхьыну. 

Депутатхэм я Iуэху еплъыкIэр жаIа 
нэужь, зэлэжьыпхъэхэр ягъэбелджы-
лащ.

*   *   *
КъБР-м и Парламентым къы-

кIэлъыкIуэ и зэIущIэр мэкъуауэгъуэм 
и 30-м ирагъэкIуэкIыну траухуащ. Ап-
хуэдэуи депутатхэр хэплъащ «ЩIы-
щIагъ фIыгъуэхэр» КъБР-м и Законым 
и Iыхьэ щхьэхуэхэм къару ямыIэжу 
къэлъытэным теухуауэ» республикэ 
законым и проектым. Арэзы техъуащ 
КъБР-м и Парламентымрэ Санкт-Пе-
тербург и Законодательнэ Зэхуэсымрэ 
зэрызэдэлэжьэну зэгурыIуэныгъэм и 
проектым. Сату Iуэхур къэралым зэ-
ры зригъакIуэм, щIыуэпсым и щы-
тыкIэр къызэрапщытэм, егъэджэны-
гъэм, щIэныгъэм, къэрал щIэныгъэ-
техникэ политикэр зыхуэдэм ятеухуа 
федеральнэ законхэм я проектхэмрэ 
жэрдэмхэмрэ тепсэлъыхьащ.

КъБР-м и Парламентым и
 пресс-IуэхущIапIэ.

студентхэр, волонтёрхэр. ЗэIу-
щIэр зэрекIуэкIынур, абы къы-
щаIэтыну Iуэхухэр зыгъэбел-
джылар Кавказпсо щIалэ-
гъуалэ треннинг центрым и 
унафэщI Борисевич Екате-
ринэщ. Сессиехэр, лекцэхэр, 
мастер-классхэр, проектхэм я 
«лъэтеувэхэр» - куэд хъурт 
щIалэгъуалэм хуагъэ хьэ-
зырар. Ар къыщызэIуахым 
 кърихьэлIащ КъБР-м егъэ-
джэныгъэмкIэ, щIэныгъэмрэ 
щIалэгъуалэм я IуэхухэмкIэ и 
министрым и къуэдзэ Мокаев 
Ачемиз, КъБР-м и гъэ зэ щIа-
кIуэ властым экстремизмэм 
пэ щIэтынымрэ щIалэгъуалэ 
политикэр гъэзэщIэнымкIэ             
и органхэм я Iуэхухэр 
 зэ  гъэу IунымкIэ министр Къуэ-
шырокъуэ Залым.

Зы пшыхь траухуащ Пара-
хин Антон «Исповедь террори-
ста. Путь к миру» зыфIища и 
фильмым. Омск щыщ журна-

листым къехъулIащ лъэ-
хъуэщым ис щIэпхъаджащIэм 
епсэлъэну. Псалъэмакъым 
къызэрыхэщымкIэ, илъэс бжы-
гъэхэр дэкIа нэужь, абы и къуан-
шагъэ псори къыгурыIуэжащ, 
тезыр зэ рихьымкIи арэзыщ. 
Фильмым увыпIэ щеубыд щIэп-
хъаджащIэхэм зыкъыщаIэтам 
яукIахэм я унагъуэхэм яIуэтэж 
хъыбархэм. Мы фильмым и мы-
хьэнэр цIыхухэр ягъэ шы нэ ныр-
къым, атIэ ягъэ гуп  сы сэнырщ. 

ЗэIущIэм и программэм 
хэту сыхьэтиплIкIэ екIуэкIащ 
экстремизмэмрэ террориз-
мэмрэ япэщIэтыным теухуа 
лекцэр. «ЩIалэгъуалэр. Абы-
хэм зэрызахъумэжыпхъэ Iэ-
малхэр» Iуэхум теухуауэ 
къэпсэлъащ УФ-м и след-
ственнэ комитетым КъБР-м 
щиIэ и IуэхущIапIэм, КъБР-м и 
МВД-м, ЩIалэгъуалэ полити-
кэмкIэ республикэм и Iэта-
щхьэм и советым я лIыкIуэхэр. 

НыбжьыщIэхэм папщIэ ира-
гъэкIуэкIащ лъэпкъ зэхуэ-
мыдэ къыхэкIахэр, зи дин 
зэтемыхуэхэр къызэдэгъуэ-
гурыкIуэным теухуа мастер-
класс. 

ГУГЪУЭТ Заремэ. 

Гидрографием  и  махуэ

кэ 15 ди республикэм и къа-
лащхьэм щежьэри, лъа-
къуэрыгъажэкIэ Ленинград 
кIуэну гъуэгу техьащ.

1939 гъэм къалъхуащ 
щIэныгъэлI, жылагъуэ лэ-
жьакIуэ, Социалист Лэ жьы-
гъэм и ЛIыхъужь Залиханов 
Михаил.

1941 гъэм къалъхуащ 
 КъБКъУ-м и профессор, 
цIы ху хэр узыншэу псэу ным 
хуэщ хьэпэ лэжьыгъэшхуэ 
езыгъэкIуэкI КъуэщIысо-
къуэ Александр.

1948 гъэм къалъхуащ фи-
зико-математикэ щIэныгъэ-
хэмкIэ доктор, КъБКъУ-м и 
профессор ХьэпащIэ Юрэ.

1953 гъэм къалъхуащ ис-
кусствоведением и доктор, 
профессор, УФ-мрэ КъБР-
мрэ щIэныгъэмкIэ щIыхь 
зиIэ я лэжьакIуэ, Кавказ 
Ищ хъэрэм ГъуазджэхэмкIэ 
и къэрал институтым и рек-
тор Рахаев Анатолэ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
23 - 25-рэ, жэщым градус 16 
- 18 щыхъунущ.

Iэщыхъуэхэр 
бэлэрыгъыркъым



ЛIыгъэшхуэ зэрахьэу бийм пэщIэтами… 

Къэбэрдей-Балъкъэрым 
и цIыхубэ тхакIуэ Къэрмо-
къуэ Мухьэмэд и цIэр 
зэхэзымыхарэ абы и «Щи-
хухэр иджы ри мэкI» 
тхылъым емыджарэ къыт-
хэту къыщIэкIынкъым. Сэ 
абы сыдэпсэлъэну, интер-
вью къеIысхыну зэгуэр си 
на сып къихьати, си гукъэ-
кIыж хэмкIэ сывдэгуэшэну 
си гуа пэщ. 

ИЛЪЭС 13 хуэдэкIэ узэIэ-
бэкIыжмэ сыхуэзат тхакIуэм. 
Тхылъ абрагъуэ зыбжанэ пт-
хын щхьэкIэ сыт хуэдиз уи 
 нэгу щIэкIын, бгъэвын, а псо-
ри зэкIэлъыбгъэкIуэн папщIэ 
сыт хуэдэ зэчий уиIэн хуей 
жысIэу сегупсысырт. Апхуэдэ 
дыдэуи сеупщIат… «ТхакIуэм 
итхыр дэнэ къыздрихыр 
жыпIэрэ ущIэупщIэмэ, нэ-
хъыбапIэм я гъащIэм щызыхащIа, щалъэгъуа, зыщрихьэлIа-
ращ ятхы жыр. Сэри аращ. Си нэгу щIэкIамрэ слъэгъуамрэ 
тхылъу цIыхухэм яжесIэжауэ аращ. Пэжщ, зыгуэри къэзгупсы-
сащ, ауэ уи щхьэм къипхри ууейщ, ар уи гъащIэм хэплъхьэну е 
хэпхыну узыщIэхъуэпсу щыта гуэрщи. Си Iуэхур мис мыпхуэдэу 
хъуатэмэ, мыбдеж мыпхуэдэу щыжысIатэмэ, си гъащIэр нэ-
гъуэщIынут, жыпIэурэ утхэу аращ. Аращи, си тхылъхэм я нэ-
хъыбэр документальнэ-художественнэщ. 

ТхакIуэу сыкъигъэщIауэ, ар си натIэм иту сыкъалъхуауэ 
схужыIэнукъым, ауэ си гъащIэм слъэгъуа гугъуехьхэмрэ гуфIэ-
гъуэхэмрэщ тхакIуэ сызыщIар. Сэ нэхърэ нэхъ тхакIуэфI хъуфы-
ну, ауэ Iэхъуэ башыр яIэщIэлъу дунейм ехыжа щыIэщ, я гум 
илъымрэ зыгъэпIейтеймрэ ятхыну Iэмал ямыгъуэту. АбыкIэ 
жысIэну сызыхуейращи, тхакIуэ ухъуну уи натIэм иту укъалъхум-
рэ къалэмыр къапщтэу зыгуэр птхынымрэ я зэпылъыпIэр - 
гъэунэхупIэщ», - жиIат Къэрмокъуэм. 

ЛъагъуныгъэкIи, гугъуехькIи, насыпкIи, гур зыгъэуз теплъэ-
гъуэ хэмкIи гъэнщIа тхылъ 26-рэ зи Iэдакъэ къыщIэкIа, жьыщхьэ 
махуэ хъуа, Урысей Федерацэм щэнхабзэмкIэ щIыхь зиIэ и 
лэжьакIуэ, КъБР-м и цIыхубэ тхакIуэ, журналист Къэрмокъуэ 
Мухьэмэд а махуэм хъыбар куэд сыкъригъэдэIуат. Ауэ нобэр 
къыздэсым къытезгъэзэжурэ и гугъу сощIыж абы и щхьэгъусэ 
Ася. СыщIэкIуар сщыгъупщэжауэ сыкIэлъыплъырт Къэрмо-     
къуэм и унэгуащэ щыпкъэм. Адыгагъэ ин зыхэлъ, хабзэмрэ гъэ-
сэныгъэмрэ зи Iэпэгъу, гуапагъэрэ щабагъэрэ зи нэгум къищ 
бзылъхугъэм Мухьэмэд зэрыхуэзами хъыбар гъэщIэгъуэн иIэт. 

Аслъижанрэ (Ася) Мухьэмэдрэ щызэрыгъуэтам дэтхэнэми 
гъа щIэр ягъэунэхуауэ, сабийм и IэфIыр ящIэу апхуэдэт. Аслъи-
жан зы къуэ къыхуэнэри и щхьэгъусэр пасэу дунейм ехыжауэ, и 
бын закъуэр ипIыжу псэурт. Мухьэмэд и Iуэхур нэхъ гугъут - абы 
и закъуэу быниплI ипIырт, ахэр къыхуэзылъхуа и псэгъур ажа-
лым IэщIихауэ. Мухьэмэд ар егъэлеяуэ къехьэлъэкIырт.

«ПсалъэкIэ къыпхуэIуэтэнукъым сэ а зэманым сшэчар. Си 
гъа щIэ псом слъэгъуа гугъуехьыр сщигъэгъупщэжат. Хуабжьу 
къызэхьэлъэкIат фIыуэ слъагъур щысIэщIэкIам… Ди еплIанэр 
дунейм къыщытехьэм си щхьэгъусэм лъхугъэр хуабжьу къе-
хьэлъэкIати, ар уз хуэхъури, къахуегъэлакъым. Дэ зэи дыт-
хьэмыщкIатэкъым икIи дымэжэлIатэкъым, ауэ щыуэндэгъуам 
щIыIэ хыхьэри, абы махэ ищIауэ арат. Апхуэдэу, илъэс тIощIым 
нэскIэ дызэдэпсэуауэ, си щхьэгъусэр дунейм ехыжат, быниплI 
къысхуигъанэри. Сэ езым къуэшитIрэ шыпхъуищрэ сиIэщ, 
быным сранэхъыжьщ. Си щхьэгъусэм япэ къихуэу си анэри ду-
нейм ехыжат. Ар схуэмыгъэвурэ щхьэгъусэр къытехъуэжати, 
нэхъ ри си лъэр щIигъэхурт. Дауи, сабийхэм анэ къащхьэщытын 
хуейт, цIыхубз унагъуэм щисымрэ щимысымрэ зыкъым. 

Зэман дэкIри, цIыхубз гуэр сагъэцIыхуащ, хъарзынэ дыдэщ, 
щхьэгъусэ пхуэхъунущ жаIэри. Ар сэзыгъэцIыхуар къысхуэупсэ 
и гугъэу сытригъэгушхуауэ арат, ауэ езыми ищIауэ къыщIэкIын-
тэкъым а цIыхубзыр зэрымыщIагъуэр. Абы илъэс фIэкIа 
сыдэмыпсэуауэ, згъэкIуэжащ, схуэмыхьыжу. 

Мазэ нэхъ дэмыкIыу, Ася къэсшащ. И щхьэгъусэр щхьэщыу-
кIуриикIауэ и бын цIыкIур ипIыжу Тырныауз дэст ар. Си шыпхъу 
нэхъыщIэм и гъунэгъути, етIуанэр къэзмышэ щIыкIэ и гугъу 
къысхуищIат абы, ауэ зэхуэхъуатэкъым. Ауэ ди натIэм ит 
къыщIэкIынт унагъуэ дыхъуну. Зы хъыджэбз цIыкIу зэдэдгъуэ-
тыжауэ дызэдопсэу нобэр къыздэсым. Ди бынхэр псори уна-         
гъуэщ, пIэщхьагъ зырыз яIэжщ, дигури ди псэри псэхуауэ, 
дыарэзыуэ нобэм дыкъэсащ», - пыгуфIыкIат Мухьэмэд. 

Езы Аслъижан удэуэршэрыну сыт и уасэт! И Iэр мыувыIэу Iуэху 
гуэрхэр ищIэу, пщафIэу, темыгупсысыкIыуи жэуап къуиту, щэху 
дыдэу псалъэу.

- Быным я пIыгъуэу, къегъэшэн-егъэшэныр къытпэщылъу, 
гъа щIэм дызэтеуващ дэ. Быних зэдэтпIащ. Мухьэмэд 
сымыцIыхуауэ, сымылъэгъуауэ, фызышэу сыкъыхуашэри сы-
къыщIагъэтIысхьат. Пщэдджыжьым нэху дыкъекIри, сабийхэр 
зыщIэлъымкIэ сыщIыхьащ, сэ си щIалэ цIыкIур си дыщым 
щыIэт, иужькIэ нэтшэжынщ жаIэри, къагъэнауэ. Арати, пэшым 
сыщIыхьэри, зи анэ зытелIыкIа щIалIэ цIыкIур хъыджэбз нэ-
хъыжьым и гупэ хэлъу жейрт. Сыщхьэщыхьэри, и нэкIу цIыкIум 
седэхэщIащ. Асыхьэту къызэщыури, къысхудэплъеящ. Хъы-
джэбзми «еплъыт, мамэ къэкIуэжащ» щыжиIэм, «мамэ» 
жиIэри, си пщэ зыкъридзащ сабийм. Сэри къасщтэщ, IэплIэ 
хуэс щIри, щIэсхащ, тIэкIурэ къесхьэкIщ, си дамащхьэм теже-
ихьри, згъэгъуэлъыжащ. ПщэфIапIэм сыщыщIыхьам Iейуэ сы-
гъат. СщIэртэкъым, моуэ, зы хьэлэмэт гуэру сызэрыщытыр. 
ЗанщIэу фIыуэ слъэгъуат а цIыкIухэр. ТIуми ди Iэр зы махуэ 
едмыхьэхыу дылэжьащ, ди сабийхэр унагъуэу дгъэтIысыжащ, 
ди гур зэгъауэ допсэу. Пэжщ, гугъу дехьащ, куэди тшэчащ, ауэ 
аращ гъащIэ жыхуаIэжыр. Уи натIэм къызэрыритхэщ, 
къызэрыпхуигъэфащэщ. Езы Мухьэмэд цIыху щабэщ, набдзэ-
губдзаплъэщ. И тхыгъэхэм сригъаджэу, ахэр абы хуэзгъэдахэу, 
сигу ирихьахэр нэхъ къыхэзгъэщу, си гупсысэхэр жесIэу 
апхуэдэщ. Уеблэмэ си хъыбархэмкIэ итхыжа гуэрхэри иIэщ. 
Творчествэм епха цIыхум удэпсэуну, удекIуэкIыну гугъущ, абы и 
дунейр уэри псэкIэ зыхыумыщIэмэ. Сэ Мухьэмэд гъащIэ тыншщ 
къыдэзгъащIэр. СыткIи сыхуэарэзыщ а цIыхухъум. ЖысIэ пэт-
ми, схуэухыркъым: Мухьэмэд и щхьэгъусэ лIам и адэ-анэм пхъу 
сащIауэ, сыкъызэрашэрэ къыздэIэпыкъуу, зыкъысщIагъакъуэу, 
псалъэмакъ жыхуаIэр дымыщIэу дыкъэгъуэгурыкIуащ. IэфI 
дыдэу си гум къинэжащ а зэманыр, фIым фIы къешэ, жаIэ. 
Нобэр къыздэсым согъэщIагъуэ абыхэм я цIыхуфIагъыр. Са-
бийхэми, сыт сыпщэфIами, мамэ хуэдэу IэфIу пщIащ, жаIэрт. 
Иджыпсту абыхэм утепсэлъыхьыжыну тыншщ, ауэ зэман гугъут 
ар. Нэхъыщхьэращи, Мухьэмэд сэрэ ди зэхуакум пщIэшхуэ илъу 
дыкъэгъуэгурыкIуащ. Нэмыс здэщыIэм насыпи щыIэщ. Ар 
пэжщ, - жиIащ Аслъижан. 

А махуэм Къэрмокъуэхэ пщэдджыжьу сахыхьэри, шэджагъуэ 
нэужьу сыкъыдэкIыжауэ арати, адыгэм хьэщIагъэм къригъэ-
тIасэ мыхьэнэр хэлъу сагъэхьэщIат. ЗыспIытI-зысхуз, сыукIытэ 
мыхъуу, си гур утIыпщауэ, хуиту сахэсащ. Нэхъ телъыджэж сщы-
хъуар унэгуащэм къытригъэува Iэнэрт: дагъэ щIэмыту игъэ-
хьэзыра лыбжьэм къабыстэ гъэбэкхъа кIэщIэлъу, хадэхэкI 
зэхэупщIэта, кхъуейлъалъэ гъэжьа мамкъут варенэ текIауэ, шей 
пщтыр, нэгъуэщIхэри. 

- Мухьэмэд сымаджэщи, дагъэншэу, гъэжьа-гъэгъупцIа 
хэмыту сыхуопщафIэ. Узыншагъэр ерыскъы узыншэкIэ думы-
Iыгъ мэ, цIыхум гъащIэшхуэ къигъэщIэнукъым. Сэ слъэкIыр 
Мухьэмэд хузощIэ, абы гугъуехь куэд и нэгу щIэкIащи, тыншыжы-
гъуэ хуэфащэщ, - жиIат Ася.

Апхуэдизу цIыхур фIыуэ зылъагъу, хуэпэж, хуэсакъ, и щхьэр 
щхьэузыхь хуэзыщI мы дунейм тет жысIэу згъэщIэгъуат зэхэс-
хар. 

Къэрмокъуэ Мухьэмэд илъэс 86-кIэ псэуащ. Шэч хэмылъу, 
абы и дунейр зыгъэдэхари, зыгъэIэфIари, дэзыIыгъари и щхьэ-
гъусэ пэжырщ. Унэгуащэм, анэм, бзылъхугъэм и щапхъэ да-
хэрщ. Нобэр къыздэсым ар согъэщIагъуэ, щIэх сигу ихунуи 
къыщIэкIынукъым. Си нэгу щIэтщ Аслъижан емытIысэхыу, 
пщафIэу, тхьэщIэу, пщэфIэным теухуауэ сщIапхъэ гуэрхэр 
къызжиIэу...

ФЫРЭ  Анфисэ. 

ИЛЪЭС зыбжанэ ипэкIэ Интерне-
тым сыщрихьэлIат убых хэмрэ шап-
сыгъхэмрэ Урыс-Кавказ зауэм щы-
гъуэ я лъахэм къизэрыгуа зэрып-
хъуа кIуэ хэм лIыгъэшхуэ зэрахьэу 
зэрапэщIэтар къызы хэщыж тхыгъэ 
зыбжанэ. АтIэми, псэ зэпылъхьэпIэ 
лъэхъэнэ гу гъум  ахэр зыхиубыда 
Iуэху гъуэхэр зэкIэлъыгъэкIуа уэ 
къы щетхэкIыжа сатырхэм я нэхъы-
бапIэр зейр а зэманым ахэр зи нэгу 
щIэкIа цIыхухэрт.

XIX лIэщIыгъуэм и япэ Iыхьэм хы 
ФIыцIэ Iуфэм къегъэщIылIа щIына-
лъэхэми зэ хэуэ гуащIэхэр ще-
кIуэкIащ. Уры сей географие об-
щест вэм и Сочэ къалэ къудамэм 
хэт, лъахэхутэ емызэшыж Вороши-
лов Владимир «Убых хэкум и тхыдэ-
этнографие очерк хэр» зыфIища и 
Iэрытх гъэщIэгъуэным къызэрыщи-
гъэлъэгъуэжамкIэ, убых хэм рэ шап-
сыгъхэмрэ я щIыр щызэпыхьэ Ша-
хэ псышхуэр хым щы хэхуэ жым деж, 
1839 гъэм и мэ лы жьыхь - накъыгъэ 
мазэхэм я зэблэкIыгъуэ махуэхэм 
къриубыдэу, пащ ты хьыдзэр псы 
щIы IукIэ къес ы  лIэри, абде жым за-
лымыгъэ хэлъу зыщигъэбыдауэ 
щытащ. Ар дыдэм щыхьэт тохъуэ 
«1839 гъэм Шахэпэ щитIысыкIа 
урысыдзэр» зыфIаща тхыгъэу Ин-
тернетым къра лъхьари. 

Къызэризэум къыдэкIуэу, а 
щIыпIэм зыщригъэнэну уна фэ 
зыхуащIа генерал Раевский Нико-
лай хузэщIагъэуIуа дзэм хэтт Кав-
каз Ищхъэрэм щыIэ Тенгинскэ, На-
вагинскэ полкхэм къыхаша бата-
льону 8, хы ФIыцIэ (черноморскэ) 
къэ закъ-ныбэрыпщхэм (плас тун-
хэм) я лъэсырыкIуэ-губ гъуэ хутэ 
полкыу 2, Iэщэ шынагъуэу а зэ-
маным къалъытэу щыта топ 24-р 
зыгъэIэрыхуэ ротэу 2. 

Сэ къызэрыслъытэмкIэ, зауэ  гу-
щIэгъуншэр иухыным иджы ри 
илъэс 25-рэ хуэдиз иIэжу, Шахэ 
псыр хым щыхэ хуэжым и деж 
зыщызыубгъуа мэзылъэ тафэмрэ 
абы къегъэщIылIа ныджэ бгъу-
фIэш хуэмрэ зыщигъэбыдэн па-
пщIэ, урысыдзэм къаруушхуэ ири-
хьэлIауэ зэрыщытар къы зыхэщыж 
дэфтэрхэр дунейм къызэрытра-
гъэхьэжым и мызакъуэу, Интер-
нетми тыншу къызэридгъуэтэфыр 
фIыщ. Сыту жыпIэмэ, зи гугъу тщIы 
тхыгъэхэри къоув ди лъа хэм къеща 
зэрыпхъуакIуэхэм  ады гэхэр зы ма-
хуи зэрамыгъэтыншар, хэкупсэхэм, 
я  хуитыныгъэмрэ я хэкумрэ яхъу-
мэжын папщIэ, лъы мащIэ зэрамы-
гъэжар, лIыгъэу зэрахьар зыхуэ-
дизыр къэ зыгъэ лъа гъуэ Iэма-
лыфIу. Абы къы хэкIыуи, зэпэщIэувэ-
ныгъэ гуа щIэрэ гущIэгъуншагъэкIэ 
гъэн щIа а лъэхъэнэ бзаджэр зи           
нэгу щIэкIа цIыхухэм къа IэпыкIа я 
тхыгъэхэм хэплъэжу, щIэджы кIа-
кIуэхэм я пащхьэ ахэр изы хьэ-

жыфхэми фIыщIэ щхьэ хуэ яхуэфа-
щэу къыдолъытэ. 

Теуэм
зэрызыхуагъэхьэзырар

Чэруан зекIуэр зэрызэщIагъэуIуа 
щIыкIэм дежкIэ къедгъэзэкIыжын-
щи, 1839 гъэм мэ лыжьыхьым и 
 23-м Севастополь кхъухь тедзапIэм 
къы IукI ри, Керчь псы дэлъэдапIэм 
(хыжьэм) дыхьащ хы ФIыцIэ фло-
тым и 2-нэ эскад рэр. «Императри-
ца Екатерина», «Память Евста-
фия», «Ад рианополь», «Султан Ма-
хмуд», «Силистрия» кхъухь хэмрэ 
«Штандарт» фре гатым рэ зыхэт 
хыдзэм я унафэщIыр адмирал Ла-
зарев Михаилт. Махуэ бжыгъэ нэхъ 
дэмыкIыу абыхэм гъусэ яхуэхъуащ 
«Агатополь», «Тендос», «Бургас», 
«Браилов» фрегатхэр, «Меркурий» 
бригыр, «Северная звезда» ба-
хъэрызекIуэ кхъу хьыр (пароход), 
«Легкий» тендерыр, «Ориандэ» 
яхтэр. 

Мыбыхэм я цIэхэр тхыгъэм къызэ-
рыщыхьам хуэдэ дыдэу къы щIед-
бжэкIыжыр, ди лъэп къэгъухэм я 
щIыналъэм и зы кIапэ къудейм зы-
щигъэбыдэн папщIэ, Урысей пащ-
тыхьы гъуэм къарууэ ирихьэ лIар 
зыхуэдизыр кърид гъэлъэ гъуэжын 
щхьэкIэщ. Теуэм ап хуэдизкIэ еры-
щу икIи зэгъэ кIуауэ зыхуагъэ хьэ-
зырати, ищ хьэкIэ зи гугъу тщIа 
кхъухь хэм къищынэ мыщIа, зекIуэм 
хузэщIагъэу Iуа дзэм папщIэ, Тем-
рыкъуэ (Темрюк) тедзапIэм нэхъ 
па сэу щагъэ хьэ зырат сатуущI кхъ-
ухьхэм хуэ дэу 9. Абыхэм щIэгъэхуэб-
жьауэ ирагъэзагъэрт зэрып хъуа-
кIуэхэр щитIысыкIыну щIы  пIэм 
щау хуэну быдапIэм ира хьэлIэну 
пкъыгъуэхэмрэ Iэмэпсы мэ хэм рэ, 
лэ  жьакIуэ папщIэу  къа гъэсэбэп 
выхэмрэ шы хэмрэ, Iэщым ирагъэшх 
мэкъу мылэмрэ ахэр зыщIащIэ               
шыгу-выгухэмрэ, Симферополь 
Ерыс къы комиссэм къахузэригъэ-
пэщауэ, шэр джэ сыщIым щитIы сы-
кIыну дзэр мазитIкIэ зыху рикъун 
шхынри абы хэтыжу. 

Къэнэжар зауэлIхэмрэ ахэр здэ-
Iэпхъуэм зыщIэсыну чэтэн унэ-
хэмрэ, зауэм хуэгъэпса топхэмрэ 
топышэхэмрэ, нэ гъуэщI -къи нэ-
мыщI  хэри кхъуа фэхэм ирагъэзэ-
гъэ жы ныр арати, къыздикIари-
къыздихуари ямыщIэ хыжькуийм 
къы кIэлъыкIуэ махуитIым и кIуэцI-
кIэ дзэм заригъэхъеякъым. 

ИкIэм-икIэжым, мэлы жьы хьым и 
28-м, жьапщаер щыувыIэм, хыд-
зэм хэтхэм кхъуа фэхэм зрагуэшащ. 
Апхуэдэ щIыкIэм тету, теуэм хуэ-
гъэпса зекIуэ шынагъуэр Тамань 
тедзапIэм къыIукIри, Керчь псы 
дэжыпIэмкIэ хы ФIыцIэм къы-
техьащ. Ауэ мыб дежми, езы Тхьэш-
хуэр зауэшыхэм закъригъэщIэжы-

ну хэта фIэкIа умы щIэну, хыжь-
куийм аргуэру «зыкъигъэубэлэцы-
жащ». УвыIэгъуэ имыIэу къепща 
жьапщэм зэтриIыгъа кхъухь хэр  
Шахэ Iуфэ щынэсар накъыгъэм и 
2-м шэджагъуэ нэужьыфI  хъуауэщ. 
Дзэр пщы хьэщ хьэ хуэкIуэу хамэ 
щIыгу ибу тIып щхьэну дзыхь щIы-
гъуэджэти, Шахэрэ Су бэшрэ (Шу-
пашэ, иджы Матросская щель) хым 
щы хэ хуэжым я зэхуаку дэлъ псы   
гущIыIум деж, зауэлIхэр зэрыс 
кхъуа фэхэр жэщ псом и кIуэцI кIэ 
уфафэ-уфэразэу ща Iыгъащ. 

«ЗэрытпимыкIуэтынури 
къыдгурыIуат»

ИщхьэкIэ къызэрыщыхэдгъэща-
щи, кхъухь псоми я Iэтащхьэр адми-
рал Лазарев Михаилт, десантыд-
зэхэм - генерал Раевский Нико-
лайт.

Теуэр зэрекIуэкIынум и хъы барыр 
нэхъ пасэу зы лъэIэса у быххэмрэ 
шапсыгъ хэмрэ, кхъухьхэр гъунэгъу 
къазэ ры хуэ хъур щалъагъум, лъэ-
ныкъуэ псомкIи къикIыу, хыдзэр 
щитIысыкIыну щIы пIэм къекIуэлIэн 
щIадзащ. 

Генерал Раевскэм зэрыжиIэжым-
кIи, бгырысхэм дзэр щитIысыкIыну 
зыхуагъэфэща щIыпIэм апщIон-
дэхукIэ я къарухэр тIэкIу-тIэкIуурэ 
 къра шалIэрт. Теуэм щIимыдзэ ипэ, 
Iэгъуэблагъэм къегъэ щIылIа къуа-
жэ цIыкIу псоми къикIыу, Iуащ хьэ-
хэм къыщ хьэдэхыурэ, хэкупсэхэр 
гуп-гупурэ джабэ нэкIухэм къех-
хэрт.

ЯпэщIыкIэ бгырысхэм щы зэхуэсу 
щIадзащ Шахэ хы ныджэм къы-
щытелъадэм и гъунэгъуу ижьрабгъу 
лъэныкъуэмкIэ щыIа жыг гуэрэ ны-
бэм и Iэгъуэблагъэм. Ар ижь-
ижьыж лъандэрэ къадекIуэкI я 
тхьэелъэIупIэт, «Тхьэхущы нэ щыгу» 
зыфIаща лъагапIэм и лъабжьэкIэ 
щыIэу. 

КъищынэмыщIауэ, километрищ 
зи кIыхьагъ хы псы Iумрэ абы къыщ-
хьэщыт мэ зылъэ джабэ нэкIухэм-
рэ зысея бгырысхэми теуэм и пэ 
къи хуэ жэщым щызэщIагъэста ма-
фIэхэм къапих бзийхэр дэнэ лъэны-
къуэкIи къыщы лъа гъуэрт. 

ИпэжыпIэкIи (дэфтэрхэм къы-
зэрыхэщыжымкIэ), иджы  рей Сочэ 
къалэм храгъэубыда Головинкэ 
(Шахэпэ) къуа жэм хы псыIумкIэ 
гъэза и гъу нэм уардэу къы щы-
хэщхьэхукI,  ныбжьышхуэ зиIэ «Жыг 
дахэ» здэщыт щIы пIэр шап сыгъ 
адыгэхэмрэ абдежым  гъунэгъуу 
щыпсэуа убыххэмрэ пасэ зэманхэм 
къыщыщIэдзауэ я тхьэелъэIу пIэ-
жьу къе кIуэ кIащ. Ауэ щыхъу кIи, зи 
гугъу тщIы лъэхъэнэм урысыдзэм 
хэта я пашэхэм ятхыжа я гу-
къэкIыжхэм къызэрыщагъэ лъэ-
гъуэ жамкIи, Шахэ хып   сым щыхэ-
лъэ дэжым и ижьрабгъу лъэ ны-
къуэмкIэ жыгей абра гъуэхэр иты-
гъащ. 

«МызыгъуэгукIэ Раевскэм урыс 
Iэщэр ирихьэрт зауэшы дыдэу къа-
лъытэ убыххэм я щIыгум, - щитхы-
жащ «Гукъэ кIыжхэр» зыфIища и 
тхыгъэм, «Шахэпэ теуэм» и куры-

купсэм хэта декабрист Лорер Нико-
лай. - Пщэдджыжьыпэм зыкъэ зы-
Iэта дыгъэм и япэрей бзийхэм 
къызэщIагъэнэхуа теп лъэгъуэр 
апхуэдизу телъыджащэти, псори 
дитхьэкъуами ярейт: хы ныджэм 
илъэсищэ бжыгъэ зи ныбжьу ит жы-
геижьхэм я лъабжьэм Iэ щэкIэ 
зэщIэузэда убых  500-м нэблагъэр 
Тхьэ щелъэIурт. Убыххэм лъэ-
гуажьэ мыщхьэ зра гъэуат. Абыхэм 
я пащхьэ зи щхьэм щэкI хужь къе-
шэкIа ефэндыри итт. Ды мы-
гъэщIэгъуэн тхузэфIэкIакъым, ма-
жусийхэм я дуней хущыты кIэм рэ 
чыристэн ди нымрэ зэ хэухуэнауэ 
къезы хьэкIа  шэрджэсхэм я пащхьэ 
(Тхьэ ху щынэ щыгум деж) мус-
лъымэн диным и лэ жьа кIуэ зэри-
тар! Ар и щы хьэтт къащхьэщыхьа 
шынагъуэр тырку ефэндыхэми 
къы зэрагъэ сэ бэ пами, езы бгы-
рысхэр абы зэрыригъэувэлIами, 
Тхьэ  ху щынэ щыгур тыншу икIи 
пщIэн шэу абыхэм къы зэрыда-
мытынуми».

Десантыдзэм я пашэ Раевскэм 
зэритхыжамкIэ, а щIы пIэм щы-
зэхуэса хэкупсэхэм я пащхьэ тхьэ-
мадэ 20 - 30-м нэб лагъэр, яшхэм те-
су щы зэ хэзекIуэрт. «Дэ абдежым 
къыдгурыIуащ бгырысхэм а 
щIыпIэр къыдамыгъэубыдын пап-
щIэ, яхузэфIэкI псори зэ ры рахьэ-
лIэнури, къарууэ яIэр яухыхункIэ 
зэрытпимыкIуэтынури», - къыщы-
пищэжат Раевскэм и тхыгъэм. 

А сатырхэм пэджэжу, адми рал 
Лазарев Михаил отставкэм щыIэ и 
ныбжьэгъу, капитан-лейтенант Ве-
ревкин Алек сандр мыпхуэдэу хуит-
хат: «Шэрджэс мини 3-м нэб лагъэм 
лъэгуажьэмыщхьэ зрагъэуат. Гуры-
Iуэгъуэт ахэр Тхьэм зэрелъэIур, я 
адэжьхэр щалъхуа щIыналъэр 
бийм ща хъумэжыфын папщIэ, 
зыхурикъун лIыгъэрэ хахуа гъэкIэ 
къетэну. Ди нэгу къы щIэува теплъэ-
гъуэм дапхуэдизу гумащIэ дыкъи-
мыщIами, дыкъыщIежьа Iуэхур 
дгъэзэщIэн хуейт»…

Я икIуэтыкIэри
телъыджащэт

Арати, накъыгъэм и 3-р къыщи-
хьа жэщ псом хы щхьэ фэм уфафэ-
уфэразэу те та кхъухьхэр нэхутхьэху-
пшэ кIэплъ къыщищI пщэдджы-
жьыпэм тенджыз Iуфэм нэхъ гъу-
нэгъуу екIуалIэхэри, хъурзэхэр 
щра   дзыхащ, арых хэуи дзэр 
ирагъэтIы сыкIыу щIадзащ. Топхэр, 
кхъухьхэм я мызакъуэу, псы Iуфэм 
ирагъэсылIэ кхъуафэ псоми къызэ-
диукIырт. 

Кхъухьхэр топкIэ щызэдиу кIым, 
шэкъэуэжхэм зэхафы щIэрт бгы-
рысхэр зыкъуэс щIытI-къуэтIыхь-
хэри, Iэгъуэб лагъэм къыпэгъунэгъу 
мэзхэри зэщIагъэгъуагъуэрт, илъэ-
сищэ зи ныбжь жыгхэри, удз ира-
упщIыкIым хуэдэу, зэтрагъэгъуал-
ъхьэрт. Хы ны джэр топышэхэмкIэ 
увыIэгъуэ ямыIэу къаудыныхьа 
иужь кIэщ зэрыпхъуакIуэхэр щIым 
техьэным щытегушхуар. Зы лъэ-
гъуахэм зэрыжаIэжымкIэ, пащты-

хьыдзэм хэтахэм хым къытекIыу та-
фэм техьэ ным сыхьэтитIым къы-
щы щIэдзауэ сыхьэ тип лIым нэб-
лагъэ трагъэкIуэдащ. 

Хыдзэр щитIысыкIар Шахэ и 
ижьрабгъу лъэныкъуэрщ, нэхъ 
тэмэму жытIэмэ, Шахэрэ Къуэдэш-
рэ (Шупашэрэ) я зэ хуаку дэлъ тен-
джыз Iуфэрщ. Къуэдэш-псы 
цIыкIущ, Шахэпэ зы километр хуэ-
дизкIэ ищхъэрэ-къухьэпIэ лъ э ны-
къуэмкIэ пэжыжьэми аращ. А тIум 
я зэхаку дэлъ щIыгур бгырысхэм 
1839 гъэм и мэ лыжьыхьым ири-
хьэлIэу (Раевскэм нэхъ пасэу хъы-
бар зэрырагъэщIамкIэ) щIытI- 
къуэтIыхьхэмкIэ кърагъэ бы дэ-
кIат…

Телъыджэр аращи, зи гугъу тщIа 
теплъэгъуэхэм ящыщ зы а лъэ-
хъэнэм псэуа, Шахэпэ теуэр зи нэгу 
щIэкIа, су рэтыщI гъуэзэджэ Айва-
зовский Иван и IэдакъэщIэкIхэм 
язым къыщигъэлъэгъуэжауэ щы-
тащ. 

Шахэпэ и къыщхьэщыжа кIуэхэм 
я нэхъыбэр къыздикIар гъунэгъу 
 къуажэхэрат. Ауэ а махуэхэм шэр-
джэсхэм яхэта, политикэ Iуэхухэми 
хуэIэзэ, инджылыз коммерсант 
Белл Джеймс зэритхыжымкIэ, 
ПсыфIыпс (Псе зуап се) къуэбэкъум 
дэса шап сыгъхэри мы щIыпIэм 
гупыш хуэ хъууэ къизэрыхьат. Иужь-
кIэ ахэр мы щIыпIэм махуэ бжы-
гъэкIэ щекIуэкIа з э хэуэ гуащIэхэм, 
«зы къэ мынэу» зэрыжаIэу, хэти уIэ-
гъэ щыхъуащ, хэти щаукIащ. Белл 
щыхьэт зэрытехъуэмкIэ, а махуэхэм 
Шахэ тIуащIэ «зыгъэзджызджа» 
зэпэщIэувэныгъэ хьэлъэм Псы-
фIыпс дэса шапсыгъхэм ящыщу 
лIыгъэ кIэ, къызыхэкIа лIа къуэкIэ 
цIэ рыIуэ дыдэу щыта лIакъуэ лIэш 
пашэу 50-м нэблагъэ хэ кIуэдащ.

ТIуащIэм бийр къыдэзымы-
гъэхьэну хущIэкъуахэм а махуэхэм 
икъусыкъужкIэ лIыгъэшхуэ зэра-
хьащ, хахуагъэ ини къагъэлъэ-           
гъуащ. Арщ хьэкIэ, зэпэщIэува 
лъэны къуи тIым къарууэ ябгъэдэ-
лъам кIэ хуабжьу зэщхьэ щыкIырт. 
Раевскэм зэрит хыжамкIэ, «Хы дзэм 
зы  къы зэ рызэ къуиха Iэ щэ шы на-
гъуэу зэдигъэуа топхэм лъэры щIы-
кIыр къа щыхуи гъа кIуэм, адыгэ хэм-
рэ убых хэмрэ хыныджэм щаухуа я 
къуэт Iыхь хэр ябгынэн хуей хъуат. 
Абы щыгъуэми, я икIуэтыкIэр телъы-
джащэт: щIэп хъуэж зи цIэ къахэмы-
кIыу, уIэгъэ хъуа хэмрэ хаукIыкIа-
хэмрэ щехуэхам, зэрахузэфIэкIкIэ, 
къы  ща мынэу, хуэм дыдэурэ зэ щIэ-
кIуэ  жащ…»

Мы щIыпIэм абы иужькIэ пащ-
тыхьыдзэм хэтахэм быдапIэ щау-
хуащ. АрщхьэкIэ, хьэщ хьэрыIуэ 
щIыкIэрэ зауэ-банэу ахэр щитIы-
сыкIа накъыгъэм и 3-м къыкIэ лъы-
кIуа адрей махуэхэми, зэрыщыту 
къэт щтэнщи, а илъэсыр иухыхункIи, 
абы иужь ита лъэхъэнэ кIыхьми мы 
Iэхэлъахэм зэхэуэ  гуащIэхэр ще-
кIуэкIащ, 1864 гъэм убыххэмрэ шап-
сыгъ хэмрэ я Хэкур ирагъэбгынэху...

КЪУМАХУЭ Аслъэн.

Сыхуейкъым  псэупIэу  сэ  хамэ  жэнэт

Унагъуэм и 
щапхъэ дахэ

Шахэ и псыхъуэр тхыдэ и лъэныкъуэкIэ телъыджащэщ. Ар лIэщIы-
гъуэ кIэрэ Шапсыгъымрэ Убыхымрэ я гъунап къэу щытащ. Абы 
къыдэкIуэуи, илъэси 159-рэ ипэкIэ мы къуэ ладжэм къуажэ 70-м  щIигъу 
дэсыгъащ. Мыпхуэдэуи жытIэ хъунущ: тIуащIэр къэзыухъуреихь 
 Iуащхьэхэмрэ мэзхэмрэ иджыри къыздэсым «я нэгу» щIэтщ Iэхэлъа-
хэм илъэс мин бжыгъэкIэрэ щызэдэпсэуа адыгэхэмрэ аптIэхъуэхэмрэ 
(убыххэр) я зэдекIуэкIыкIар. 

Си егъэджакIуэ

Дэхъу (Шыбзыхъуэ) 
Аслъижан фэеплъ хузощI

КъэкIуэн лъэхъэнэм дыхуэпабгъэу,
ДыпIащIэу гъащIэр идохьэкI,
Дыщитым деж щIалэгъуэ дахэм,
Гу лъыдмытэххэу ари блокI. 

ТIорысэ дохъур, ди щхьэр мэтхъур,
Пщэдджыжьым махуэр кIэлъыкIуащ.
Арыххэу, ныбжьым и пщыхьэщхьэр
Куэбжэпэм дежым къэуващ. 

СощIэж ди классым япэ дыдэу
Хъыджэбз зэкIуж къыщыщIыхьар - 
И нэ къуэлэнхэр къыттеплъызэу,
Анэ гумащIэ къытхуэхъуар.

Къэхъуащ дэ куэдрэ щытщI уи жагъуэ,
ДыномыдаIуэу дыкъуейщIейу,
Уэ уи гум щыщIэр сыткIэ тщIэнт дэ,
Абы хэмылъу тфIэщIт ди Iуэху…

Алъп хъыжьэм тесу кIуащ щIалэгъуэр,
Зэманым хэт пэлъэщыфын? 
Илъэсхэр бжьыхьэм къру лъэтэжхэм
Уэрэдым хэту зэдахьащ. 

Махуэ лэжьыгъэр уэ бухамэ,
Жэщ псом ди дерсхэм убгъэдэст.
Дэри дыхэтти жейм и IэфIым,
ПщIыхьэпIэу ди гум укъэмыкIт.

Къэгъэзэж Валерэ 1939 гъэм Жэмтхьэлэ къуажэм къыщалъхуащ. Курыт школыр    
къиу ха нэужь, ар щеджащ Къэбэрдей-Балъкъэр къэрал университетым. 1964 гъэм 
къыщыщIэдзауэ илъэс 50-м щIигъукIэ Жэмтхьэлэ курыт еджапIэм урысыбзэмрэ лите-
ратурэмрэ щригъэджащ. УсакIуэу зыкъимылъытэжми, и гупсысэ гуэрхэр зэзэмызэ 
усэбзэм иригъэзэгъэн фIэфIщ. 

Утещхьэукъуэу утезашэрт
Ди хъэтI лъэнтхъуийуэ зэхэтхъуам.
Илъэс блэкIахэр къеплъэкIыжым,
Я гъуджэм къищырт уи щхьэ тхъуар. 

Дыгъэ бзий защIэу гъащIэ гъуэгур 
Зыгуэрхэм дежкIи щымыта. 
Уэлбани пшагъуи къызэбнэкIыу,
Уэ гугъуехь псоми уатекIуат…

Сыщытщ уи сыным деж си закъуэу,
Гурыгъу-гурыщIэм бгъэр ехуз. 
Пхуэзгъэщхъыу си щхьэ къетхъухар,
Иджы сэ Iэджэм согупсыс. 

Уи деж гуэныхьу къыщысхьар
Бэлыхьу ноби си плIэм дэлъщ.
Зы гъащIэщ цIыхум къритар –
Къигъэзэжынукъым блэкIам. 

Хьэ

Хуэныкъуэу щытмэ ар Iуэхутхьэбзэ,
Пхуишэнущ псафэ хьэ щIакъуэжьыр.
И щхьэпэлъагэр пхуигъэлъахъшэу,
Къыббгъэдыхьэнущ къоубзэрабзэу.
Тхьэлъанэ ищIу къэувынущ
Къыпхуэхьэлэлу ныбжьэгъу пэжу.
Хьэтыр-бытырыр зэфIэкIамэ,
Убгъэдэмыхьэ - уичэтхъэнущ
Иван Крылов и дыгъужьыжьу. 

КЪЭГЪЭЗЭЖ  Валерэ.

Си къуажэ

Си къуажэу Жэмтхьэлэ,
Си лъахэу дахащэ. 
Сыниплъэу уи нэкIум, 
Сытетщ бгым и щыгу. 

Жыг хадэм и гъатхэр
Уэ птелъщи IэлъэщIу,
Пщэдджыжьым и пшэплъу
Дыгъэпсым полыд.

Щоуардэ уи гупэм
Елбыдз Iуащхьэмахуэу
Нэхъапэм нартыжьхэм
Ут щIыпIэу яIар.

Ди нобэм и бынхэр
ЩопэкIур мыбдежым,
ГуфIэгъуэр яIэту,
Нысашэ къэхъуам.

Хъурыфэу уи нэпкъхэм

ЩощхъуантIэ бжей
мэзхэр,

Аузхэм къыщоIур
Псы уэрхэм я макъ. 

Макъамэ дахащэр
Щхьэщытщи уи щIыгум,
Епэру акъужьым 
Iэпкълъэпкъыр етхьэкъу.

Пшагъуащхьэу уи
 бгыжьхэм

Я уаем хэтауэ,
Iубыгъуэ нэхъ мыхъуми
Уи псынэ ефам,
Игу зэи уикIынкъым,
Къыпхуохъур хьэщыкъ. 

Бдэсхьащ сабиигъуэр,
Гугъуехьым сыхэту,
СыпIыщIэу уэс щIыIэм
Си лъакъуэр теспхъуэту.

Уэлбанэм сиуфэнщIу

Ситащ сэ уи губгъуэм,
Сыкъису гъэмахуэм
И дыгъэ жьэражьэм. 

Зы щIыпIи щымыIэ
Си хэкум пхуэзгъадэ,
Сыт щыгъуихъуэпсапIэу
Сэ сиIэр уэращ. 

Гъуэгуанэ сытетми,
ХьэщIапIэ сыкIуами,
Мы си гум пIейтейуэ
Уи деж сыкъешэж.

Сыхуейкъым узиIэу
НэгъуэщI 

сэ гъунапкъэ,
Сыхуейкъым псэупIэу
Сэ хамэ жэнэт. 

Си гъащIэм и гущэу,
Си жьэгум и пащхьэ.
Сыхэтщ сэ уи пщIыхьым,
ПпэIэщIэ сыхъуам. 

УФ-м и Лъэпкъ гвардием и къудамэу КъБР-м 
щыIэм щекIуэкIащ «стIол хъурей». Абы хэтащ 
«Кавказ гъунапкъэ» къэлъыхъуакIуэ гупымрэ 
ДОСААФ-м и щIыналъэ къудамэмрэ я лIы кIуэ-
хэр.

КЪЫЗЭХУЭСАХЭМ зэхалъхьэжащ респуб-
ликэм и щIалэгъуалэр хэкупсэу гъэсэным хуэу-
нэтIауэ ирагъэкIуэкI лэжьыгъэм кърикIуахэр. 
Жылагъуэ зэгухьэныгъэхэм я лIыкIуэхэм Уры -
сей гвардием и управленэу КъБР-м щыIэм и 
унафэщIым и къуэдзэ полковник Трушин Алек-
сей фIыщIэ хуащIащ купщIафIэу зэ ры зэдэ ла-
жьэм папщIэ икIи къыкIэлъыкIуэ илъэсым гу 
нэхъ зылъатэну я мурадхэм теп сэлъыхьащ. 

«КъызэднэкIа илъэсхэм дызэщIыгъуу Iуэху 
куэд едгъэкIуэкIащ. Си фIэщ мэхъу къэкIуэнуми 
щIыналъэм и дзэ-хэкупсэ зэгухьэныгъэхэм да-
зэрыдэлажьэм и мызакъуэу, щIалэгъуалэр хэ-
купсэу къэгъэтэджыным хуэгъэпса Iуэху куэд 
зэщIыгъуу зэрызэфIэтхынур», - жиIащ Труши-
ным. 

БАХЪСЭН  Ланэ.

Мы гъэр къызэрихьэрэ Къэбэрдей-Балъкъэрым ма-
фIэс 511-рэ щатхащ. Абыхэм ящыщу 113-р псэупIэхэм 
къыщыхъуащ, удз гъуар ягъэсу 200-рэ къахутащ. Ма-
фIэсхэм къыщрагъэлащ цIыху 14, ахэр къыщыхъуа 
щIыпIэхэм ирагъэIэпхъукIащ 613-рэ, фэбжь зэхуэ-
мыдэхэр ягъуэтащ цIыху 21-м. Ди жагъуэ зэрыхъущи, 
цIыхуи 10 хэкIуэдащ. Сом мелуан 740-м щIигъу и уасэ 
мылъку храмыгъэсхьэн яхузэфIэкIащ. 

МАФIЭСХЭМ я нэхъыбэр кърокIуэ цIыхухэр зэрымыса-
къым, зыщыхъумэнымкIэ хабзэр уэим зэращIым. Абы 
къыхэкIыу зыщыбгъэгъупщэ хъунукъым электрокъарукIэ е 
газкIэ лажьэ Iэмэпсымэхэр къызэрагъэсэбэп хабзэм 
утекIмэ узыхуишэнкIэ хъунур. 

Фигу къэдгъэкIыжынщи, Урысей Федерацэм админист-
ративнэ хабзэм ебакъуэхэм ехьэлIа и кодексым зэхъуэ-
кIыныгъэхэр хэлъхьэным теухуа къэрал законым мэкъуауэ-
гъуэм и 8-м къару игъуэтащ. Абы къызэрыщыхьамкIэ, 
 мафIэм зыщыхъумэнымкIэ хабзэм ебакъуэм тралъхьэ ад-
министративнэ къуэдым хэхъуащ: цIыхухэм ику иту - хуэ-
дипщIкIэ, къулыкъущIэхэм, щхьэзакъуэ хьэрычэтыщIэхэмрэ 
юридическэ лицохэмрэ - хуэдитIкIэ нэхъыбэкIэ етхьэкъу-
нущ. 

Къапщтэмэ, хабзэщIэмкIэ сом мини 3-м къыщыщIэдзауэ 
мин 15-м нэскIэ драгъэкIуеящ удз гъуар зыгъэс цIыхухэм 
тралъхьэ административнэ къуэдыр. МафIэсым пэщIэ-
тыным хуэунэтIа щытыкIэ хэхам къигъэувхэр зымыгъэза-
щIэ цIыхум сом мин 20-м, къулыкъущIэм - сом мин 60-м 
нэс ирагъэпшынынущ. 

2022 гъэм зэрыщIидзэрэ удз гъуахэр гъэсыным теухуа 
мардэхэр къызэрызэпаудам ехьэлIа протокол 33-рэ ятхащ, 
къуаншэхэр административнэ жэуапым ирашэлIащ.

Зыщывмыгъэгъупщэ, удз гъуар щывгъэскIэ мафIэм 
псэупIэ унэхэмрэ нэгъуэщI ухуэныгъэхэмкIэ, апхуэдэуи мэ-
зылъэмкIэ тыншу зидзынкIэ икIи мылъку хэщIыныгъэшхуэ 
къишэнкIэ, нэхъыщхьэращи - цIыху хэкIуэдэнкIэ зэрыхъу-
нур! 

Урысей МЧС-м и управленэ нэхъыщхьэу Къэбэрдей- 
Балъкъэр Республикэм щыIэм фигу къегъэкIыж: 

- зэи къэвмыгъэсэбэп мытэмэм электрокIапсэхэр, элект-
росетым тевмыгъэхьэлъэ, хуабэ къэзыт электроIэмэ псы мэ-
хэм фыхуэсакъ;

- электрокъарукIэ, газкIэ лажьэ Iэмэпсымэхэр щыщIэгъэ-
нам деж ахэр кIэлъыплъыныгъэншэу къэвмыгъанэ;

- сабийхэм фи нэIэ ятевгъэт, абыхэм яжефIэ мафIэм 
уриджэгуныр зэрышынагъуэр, гурывгъаIуэ электро, газ 
Iэмэпсымэхэр къызэрагъэсэбэп щIы кIэр; 

- щIэх-щIэхыурэ къэфпщытэ хьэкумрэ Iугъуэ икIыпIэмрэ 
я лэжьэкIэр;

- пIэм тутын фыщемыфэ.
Фи щхьэри фи Iыхьлыхэри мафIэсым щыфхъумэ!
МафIэс къэхъуарэ мафIэсгъэункIыфIхэмрэ къегъэла-

кIуэхэмрэ я дэIэпыкъуныгъэ фыхуэныкъуэмэ, жып теле-
фонымкIэ «101» экстреннэ IуэхущIапIэм фыпсалъэ. 

БАХЪСЭН  Азэмэт.

Раменскэ къалэм ще-
кIуэкIащ зи ныбжьыр илъэс 
18 иримыкъуахэм дзюдом-
кIэ я урысейпсо ныбжьы -
щIэ зэхьэзэхуэ. Абы хэтахэр 
щIэбэнащ Урысей Федера-

Урысей Федерацэм фут-
болымкIэ и етIуанэ диви-
зионым и Япэ гупым 2021 - 
2022 гъэхэм щригъэкIуэкIа 
зэхьэзэхуэм епщIанэ увы-
пIэр щызыубыда «Спартак-
Налшыкым» зыкIи зэмыщхь 
зэIущIэ куэд къигъэлъэ-           
гъуащ - командэ нэхъ лъэщу 
къалъытэхэм жыджэру япэ-
щIэтащ, нэхъ къарууншэ 
 куэ  дым къыхагъэщIащ. 
Лъэ  хъэнэ блэкIам кърикIуа-
хэм рэ адэ кIэ командэм къы-
пэ щы лъ хэм рэ ятеухуа уп-
щIэхэм иджыблагъэ жэ уап 
къритащ «Спартак-Налшы-
кым» и генеральнэ директор 
икIи и тренер нэхъыщхьэ 
Биджиев Хьэсэнбий. 

- Хьэсэнбий, сыт хуэдэу 
къэп лъытэрэ лъэхъэнэ блэ-
кIар, сыт къывэхъулIар, сыт 
мыхъуар?

- Шэч хэмылъу, уигу хэзы-
гъахъуэ зэIущIэхэри диIащ, 
нэхъыкIэхэм ящыщхэр къы хэ-
хуащ. Абыхэм дэтхэнэми 
щхьэу сыгъуэ хэха иIэжщ. Да-
уи, зэхьэзэхуэм и турнир таб-
лицэм къыщытхьа еп щIанэ 
увыпIэм арэзы дыкъи щIынкIэ 
Iэмал иIэкъым. Сы зэ реп-
лъымкIэ, нэхъ увыпIэ лъа-
гэхэр къытхуэхьынут, зэ хьэ зэ-
хуэм и етIуанэ Iыхьэр нэ-
хъыфIу едгъэкIуэкIамэ. Па-
шэхэм дахэхуэным и гугъу 
тщIынкъым. Командэ нэ-
хъыфIитхум хабжьу гугъу да-
дехьащ. Япэрауэ, ахэр топ-
джэгу IэзэхэмкIэ зэпэщауэ 
щы тащ чемпионатым ипэм 
къыщыщIэдзауэ. ЕтIуанэра-
уэ, абыхэм я мылъкум захуэд-
гъэдэфынутэкъым. ФНЛ-м 
хыхьэну къалэн зыщызы-
щIыжа клубхэм селекцэ лэ-
жьы гъэшхуэхэр ирагъэ кIуэ-
кIыну Iэмал яIащ, абы къы-
хэкIуи футболистыфIхэмкIэ 
загъэлъэщащ. Ди ехъулIэны-
гъэхэм ящыщу къэбгъэлъа-
гъуэ хъунущ щIалэгъуалэр 
къызэретшэлIар, джэгуну 
абы хэм Iэмал зэрагъуэтар. 
СызэреплъымкIэ, ипэкIэ лъэ-
бакъуэ абыхэм ячащ. Ауэ 
 гъунэ зимыIэ лэжьыгъэшхуэ 
къытпэщылъщ. Гу зэрылъы-
стамкIэ, щIалэхэм зэфIэкI яб-
гъэдэлъщ, адэкIи я Iэзагъым 
хагъэхъуэфын хуейщ. 

ИлъэсыщIэ нэужьым ди 
лъэпощхьэпо нэхъ инхэм 
ящыщу щытар Черткоевыр 
зэ рытхэкIыжарщ. Абы и зэ-
ранкIэ ебгъэрыкIуэ гупыр зы-
мащIэкIэ зэкIэрыхуащ. АдэкIэ 
къыхыхьэжащ топ нэхъыбэ 
дыдэ дэзыгъэкIа Хьэшырыр 
зэрысымэджар. Ар зэман 
кIыхькIи зэфIэувэжащ. Лъэ-
хъэнэ гуэркIи фэбжь игъуэ-
там и зэранкIэ ЛIупри джэгум 
хэкIащ. Арати, топ дэдгъэкIы-
ну къытхукъуэкIа Iэмалхэм 
хуэ фэщэн кIэух едгъэгъуэ-
тыфыртэкъым. Абыхэм я 
 ныкъуэр дгъэзэщIэфатэмэ, 
джэ гу кIэм и теплъэр нэ-
гъуэщI хъунут. 

Ди жагъуэ зэрыхъунщи, зэ-
IущIэ куэдым иужьрей дакъи-
къэхэм очкохэр тфIэкIуэдащ. 
Ар изопх гупым зэрызиу-
жьым: языныкъуэхэм деж Iэ-
загъыр къемэщIэкIащ, нэ-
гъуэщIхэм деж псори IэщIыб 
ящIурэ ипэкIэ гупышхуэу 
щIэпхъуащ, иджыри топ нэ-
хъыбэ дагъэкIыну хущIэкъуу. 

Ар кIэщIу утепсэлъыхьмэщ. 
Лъэхъэнэ блэкIар нэхъ куууэ 
иджыпсту зэпкърыдох. Абы 
кърикIуэу зыгъэсэныгъэми 
зэ хъуэкIыныгъэ гуэрхэр 
хэтлъ хьэн хуейщ, щIалэхэм я 

«НТВ» федеральнэ каналымкIэ куэдым фIыуэ ялъэ-
гъуауэ къагъэлъагъуэ «Поедем, поедим» теленэтыныр 
зыгъэхьэзырхэр иджыблагъэ Къэбэрдей-Балъкъэрым 
щыхьэщIащ. 

АБЫХЭМ махуэ зыбжанэкIэ ди щIыналъэр къызэха-
кIухьри, нэхъ гурыхьыр къащIэн мурад яIэу, лъэпкъ шхыны-
гъуэхэм еплъащ. Ахэр ди республикэм къезыгъэблагъэу 
щызыгъэхьэщIар КъБР-м Курортымрэ туризмэмкIэ и ми-
нистерствэрщ.

- «Поедем, поедим» нэтыныр иджы етIуанэу ди щIына-
лъэм щытрах, - жеIэ министерствэм и пресс-IэнатIэм и уна-
фэщI Погребняк Ольгэ. - Иджырей къэкIуэгъуэм програм-
мэм нэхъыбэу гулъытэ зыхуищI Iуэхугъуэхэр, езыгъэкIуэ-
кIыр яхъуэжауэ къыщIэкIащ. Дэ ди къалэну щытар ди 
щIыпIэ нэхъ цIэрыIуэхэм къищынэмыщIауэ, куэд зыщымы-
гъуазэхэр, ауэ гъэщIэгъуэныщэрэ дахащэу диIэр цIыхухэм 
къедгъэцIыхунырщ, ерыскъы IэфIхэр, щIэщыгъуэхэр ды-
зэриIэр къедгъэщIэнырщ. Иджырей программэм «Безен-
ги» лагерыр, Актопрак къуэ куур, «LeapRus» экохьэщIэщыр 
къыщызэщIэдубыдащ. Хэхауэ гулъытэ нэхъыбэ хуедгъэ-
щIащ Налшык къалэм, - жеIэ пресс-IэнатIэм и унафэщI 
бзылъхугъэм.

Теленэтыныр езыгъэкIуэкI Арнальди Федерикэ Налшык 
къалэ зригъэцIыхун щыщIидзар бэзэрырщ. Абдеж гупым 
шэджэгъуашхэ IэфI щрагъэщIащ, лъэпкъ шхыныгъуэхэр 
зэрапщэфIыр ирагъэлъэгъуа иужь бэзэрыр, абы щащэ 
ерыскъыгъуэхэм еплъащ. Федерикэ игу ирихьри, адыгэ 
 кхъуей, мэрзей, шхынгъэIэфI гуэрхэр къищтащ.

Адыгэ щIакхъуэ зэтеупIэщIыкI зэращIыр хьэщIэхэм яри-
гъэлъэгъуащ КъБР-м и ЩIалэгъуалэ центрым и унафэщI 
Жаным Саидэ. 

«Безенги» альплагерым пасэрей щIыкIэу щыгъэува балъ-
къэр унэ (сакля) цIыкIум гупыр нэху къыщекIащ. А махуэм 
хьэщIэхэр Безенги мылэщым нэс яшащ, бгым узэрыдэкIы-
ну Iэмалхэм ахэр хуигъэсащ Аккаев Азнаур. ИужькIэ 
хьэщIэхэм ирагъэшхащ якылрэ тхьэмщIыгъу гъэжьарэ.

Шэджэм щIыналъэм хиубыдэ Эль-Тюбю къуажэм яшащ 
хьэщIэхэр. Федерикэ гупсэхуу епсэлъылIащ а къуажэм 
къыдэна нэхъыжьыфIхэм ящыщ зым. 

Iуащхьэмахуэ щыдэкIым, Актопрак къуэ куум пхыкI 
 гъуэгумкIэ кIуащ ахэр, щIыуэпс телъыджэм гупыр къы-
щызэтеувыIэщ, лыгъурлыбжьэ щащIри, гупсэхуу щызэхэ-
сащ.

«Егъэлеяуэ щIыпIэри дахэт, ерыскъыри IэфIт», - жеIэ те-
ленэтыныр езыгъэкIуэкIым.

ЕплIанэ махуэм гупыр Iуащхьэмахуэ нэсащ. Я насып 
къихь ри, Iуащхьэмахуэ и щыгур уэфIу, дыгъэпсыр къри-
кIыхыу ирихьэлIати, куэд дыдэ трахыну Iэмал ягъуэтащ. 
Налшык къагъэзэжа и ужькIэ, къалэ кIуэцIым къы-
щакIухьри, ХьэтIохъущыкъуей жыг хадэми щыIэну хунэсащ.

Махуэм и кIэухым ахэр еблэгъащ «Лакумбургер»                      
шхапIэм. Апхуэдэ ди республикэм нэмыщI нэгъуэщI щIыпIэ 
ущрихьэлIэнукъым. Ари гъэщIэгъуэн ящыхъуат гупым.

ХьэщIэхэм кIэлъыгъэхуабэ щыхуащIащ «Сосрыкъуэ» рес-
тораным. Бгырыс къафэ лIэужьыгъуэхэм мащIэу зыхуагъэ-
са иужькIэ, «Сосрыкъуэ и мафIэкIэ» зэджэ ерыскъыгъуэ те-
лъыджэр къыхуахьащ абыхэм.

- Кавказым сыздэщымыIа щIыпIэ иIэкъыми, иджы япэу 
апхуэдиз щхъуантIагъэ, щIыуэпс телъыджэ слъагъуу аращ. 
Жэнэт щIыналъэщ мыр! - жиIащ Арнальди Федерикэ 
щежьэжым.

Къэбэрдей-Балъкъэрым щытраха нэтыныр фокIадэ 
мазэм, Туризмэм и дунейпсо махуэм ирихьэлIэу, къагъэ-
лъэгъуэжынущ.

ИНЭРОКЪУЭ  Данэ.

Сакъын  зэрыхуейр
зыщывмыгъэгъупщэ

                      Лъэхъэнэ
блэкIар  куууэ  зэпкърыдох

Прохладнэ щIыналъэм хыхьэ 
 Благовещенкэ къуажэм километри 
2,9-рэ зи кIыхьагъ бжьамийр щызэ-
рагъэпэщыж. Ар ящIэн зэрыхуейрэ 
куэд щIат: пIалъэ-пIалъэкIэрэ щIы-
пIэ-щIыпIэхэм псыр къыщыпхиу-
дурэ, къуажэдэсхэр гугъу иригъэ-
хьырт.

МЫ зэманым лэжьакIуэхэм щIыр 
датIыкI, унагъуэхэм екIуэлIэну псы 
бжьамий къыхэшыпIэхэр ягъэтэмэм.

Лэжьыгъэхэр ирагъэкIуэкI «Иджы-
рей теплъэ зиIэ къуажэхэр», «Къуажэ 
щIыналъэхэм зегъэужьын» феде-
ральнэ къэрал программэхэм япкъ 
иткIэ. Мы Iуэхур къызэзыгъэпэщари 
езыгъэкIуэкIри КъБР-м Mэкъумэш 
 хозяйствэмкIэ и министерствэрщ. Лэ-
жьыгъэм текIуэдэнущ мелуани щым 
нэблагъэ. ЗэрыжаIэмкIэ, псы бжьа-
мийхэр хьэзыр хъунущ дызэрыт илъэ-
сым и кIэм.

НАФIЭДЗ  Мухьэмэд.

къарумрэ тактикэмрэ зэхуэд-
гъэкIуэн папщIэ. Иджыпсту 
командэм зегъэпсэху, ауэ 
клуб хэм хъыбар къыдагъа-
щIэ зэныбжьэгъугъэ зэIущIэ-
хэр къыддрагъэкIуэкIыну 
хуей  уэ. ЗэкIэ зэхыдогъэувэ 
гъэ джэгугъуэщIэм зэрызы-
хуэдгъэхьэзырыну щIыкIэр. 

- Очко ффIэкIуэдахэм 
ящыщ куэд ятеплъхьэ хъуну 
ди гъуащхьэхъумитIри те-
гушхуауэ зэрымыджэгуам?

- ЩIалэхэр псэемыблэжу 
мэ лажьэ, ауэ щыуагъэншэ 
хъуркъым. Дауи, кIэух бжы-
гъэхэм абыхэми я лажьэ къы-
хэкIащ. Ауэ зыщыдвмыгъэ-
гъэ гъупщэ, зэрыкомандэу за-
хъу мэжыну зэрыхуейр. 

- Джэгугъуэм и япэ лъэ-
хъэнэм иужькIэ, гъуащ-
хьауэхэм нэхъыбэкIэ уа-
щыгугъыу жыпIауэ щытащ. 
 Къы зэрыщIэкIымкIэ, уи 
гугъэ хэр абыхэм къагъэ-
пэжакъым.

- Статистикэм уриплъэмэ, 
шэч хэмылъу, гъуащхьауэхэм 
дагъэкIа топхэр нэхъыбэу 
щы тын хуеящ. Ар къыгуэ-
хыпIэ зимыIэщ. Хьэшырым - 
топибгъу, Бэчбом - щы, ЛIу-
пым - тIу, Ашум - зы къайхъу-
лIауэ аращ. Гугуевыр 
 къы щыкIуам щытыкIэфIым 
иу ват, арщхьэкIэ нэхъапэхэм 
игъуэтауэ щыта фэбжьхэм 
зыкърагъэщIэн щIадзэжащ. 
Ар зэран къыхуэхъуащ, джэ-
гукIэ зэпIэзэрыт къигъэлъэ-
гъуэнымкIэ. 

- Щыуагъэншэу зыри мы-
джэгуауэ жыпIэ хъуну?

- Мыбы къыщылъытэн 
 хуейщ тренерыщIэхэм къа-
гъэува къалэнхэр, схемэщIэр. 
Командэм хэтахэм я процент 
90-м я дежкIэ ар псори щы-
тыкIэщIэт, абы есэн хуейт. Нэ-
хъапэм командэм хэтар зэ-
фIэкI нэхъыбэ зиIэ футбо-
листхэрщ. Иджыпсту джэгу-
пIэ губгъуэм футболист 
щIалэщIэу щы-плIы къыдо-
гъэхьэ. Торосян, Ульбашев, 
Жангуразов сымэ зэрыха-
гъэхъуам уегъэгуфIэ, абы -
хэм Масленниковри къахы-
хьащ. 

- Масленниковыр къы зэ-
рыф щтар ехъулIэныгъэу 
къэфлъытэрэ?

- Ар зэIущIэ псоми щыты-
кIэфIым иту щыджэгуащ икIи 
нэгъуэщI клубхэм гу залъри-
гъэтащ. ЦIыхугъэшхуэ зэры-
хэлъым къыхэкIыу ар гупым 
занщIэу хэзэгъащ. Игорь 
лэжьакIуэшхуэщ, гъэсащ, 
адэ кIи зыздиужьын иIэщ. 

- ЕтIуанэ Iыхьэм плIэнейрэ 
фыкъыхагъэщIэным сыт 
щхьэусыгъуэ хуэхъуар - 
 хуэ фэщэн зыгъэсэныгъэ -
хэр  евмыгъэкIуэкIауэ ара е 

 ныбжьэгъугъэ зэIущIэхэр 
къы вэмэщIэкIа?

- ЗэIущIэхэр диIащ, зы за-
къуэщ къыдэмыхъулIар. Зы-
гъэсэныгъэхэр тэмэму щIед-
мы гъэкIуэкIыфар етIуанэ Iы-
хьэм и пэщIэдзэм ирихьэ - 
лIэу уэсышхуэ къызэресарщ. 
ЗэIущIэр дгъэIэпхъуэн хуей 
хъуащ,  тхьэмахуитIкIэ зы-
гъэсэныгъэхэр зэпыдгъэуащ. 
Ауэ, сэ сызэреплъымкIэ, 
щхьэ у сыгъуэ нэхъыщхьэр 
зыхэлъыр футболист джэгун 
къызэрыдэмэщIэкIарщ. Зэ-
пыдгъэуа нэужь «Легион Ди-
намо»-м дедгъэкIуэкIа зэIу-
щIэм щыджэгуфакъым ЛIу-
пыр, Хьэшырри щыIакъым. 
Абы къыхэкIащ ебгъэры кIуэ-
ныгъэр къарууншэ хъуныр. 
Зыпхъумэжыфынущ, ауэ, абы 
къыдэкIуэуи уебгъэрыкIуэн,  
уи джэгукIэм хьэрхуэрэгъур 
къытебгъэувэн  хуейщ. Аращ 
зэлъыта хъуар очко 
зэрызыIэрыдмыгъэхьэфар. 

- Лъэхъэнэм и зэIущIэ нэ-
хъыфIымрэ нэхъыкIэмрэ 
сыт хуэдэхэрауэ къэплъы тэ-
рэ?

- НэхъыкIэ дыдэр «Мэшы-
къуэ-КМВ»-м ди деж щыдед-
гъэкIуэкIарщ. Япэ Iыхьэр             
0:0-у етхьэкIри, адэкIэ пе-
нальти, къыкIэлъыкIуэу етI-
уанэ топыр. НэхъыфIыр 
«Фор те» Таганрог щыдед-
гъэкIуэкIарщ. Ар дызэрыте-
мы гъэкIуауэ иухащ, арщхьэ-
кIэ хэгъэрейхэр дызэрыхуейм 
хуэдэу «зетхьащ». 

- Чемпионатым щIидзэным 
махуипщI фIэкIа имыIэжу 
командэр къэпщтэн хуей 
 хъуащ…

- Зыгъэсэныгъэр хуэфэ щэ-
ну екIуэкIакъым. Къищы нэ-
мыщIауэ, футболистыщIэхэр 
зэхьэзэхуэр щекIуэкIым къы-
хэтшэурэ тщIын хуей хъуащ. 
Ди насып къекIэрэхъуэкIри, 
Хьэшырыр къэтшэжыфащ. 
Зыгуэрхэм дакIэлъыплъыну 
зэман диIакъым, футболист 
хьэзыр къэпщтэн папщIэ 
 хуфэщэн мылъку уиIэн 
 хуейщ. Командэр зэхуэтшэса 
нэужь джэгукIэ зэпIэзэрыт 
гуэр къэдгъэлъагъуэ хъуащ. 

- КъызэрыщIэкIымкIэ, ко-
мандэм и джэгукIэр Хьэшыр 
Алан и щытыкIэм елъытащ…

- Ар футболист Iэзэ дыдэщ. 
Иджыпсту дэнэкIи аращ. Ди 
ебгъэрыкIуэныгъэхэм я пап-
цIэр Хьэшырырщ икIи абы 
дигъэкIа топхэм я бжыгъэм 
псори гурыIуэгъуэ ещI. 
Иджыпсту ди къалэныр ко-
мандэм и пкъыр тхъумэнырщ 
- куэдыр нэгъуэщI командэ-
хэм ираджэ. Дэ зыгуэр къэд-
гупсысын хуейщ ахэр къэд-
гъэнэн папщIэ. Абы мыхьэ-
нэшхуэ иIэщ, сыт щхьэкIэ 

 жы пIэмэ, командэм и пкъыр 
тхъумэным къищынэмыщIа-
уэ, зэхьэзэхуэми екIуу дыщы-
джэгун хуейщ. 

- Дапщэщ щIидзэну икIи 
сыт хуэдэ щытыкIэм тету 
дызыхуэкIуэ зэхьэзэхуэр зэ-
рекIуэкIынур?

- Махуэ къэс хъыбарым 
 зехъуэж. Дэ дыщыгъуазэщ ди 
гупым командищ зэрыхэ-
мытыжынум. Мэхъэчкъалэ           
и «Динамо»-р ищхьэмкIэ 
 ФНЛ-м дэкIуеящ. «ТIуап-
сымрэ» «Анжи»-мрэ про-
фессионал статусыр яфIэ-
кIуэдащ. «Кубань-Холдинг» 
футбол клубыр хэкIыжу хъы-
бар къатати, етIуанэ махуэм 
щIегъуэжауэ жаIащ. «Ро-
тор»-м и щытыкIэри гурыIуэ-
гъуэкъым - ФНЛ-м къыхэ-
нэнущ е ди деж къигъэзэ-
жынущ. А псом елъытащ 
 тур нирым и щытыкIэнур. Нэ-
хъа пэIуэкIэ жаIауэ щытащ 
 къекIуэкIыгъуитIу зэхьэзэхуэр 
зэхэтыну. 

- Командэм и бюджетыр 
сыт хуэдиз хъуну?

- Абы и бжыгъэхэр трау-
хуащ. Республикэм и уна-
фэщIхэм я лъэныкъуэкIэ ди 
гугъуехьхэр къагуроIуэ, сы-
тым дежи дэIэпыкъуныгъэ 
догъуэт. Чемпионатым и щы-
тыкIэнум елъытащ зыгъэ сэ-
ныгъэхэм я кIыхьагъ хъунури. 
Иджыпсту зытетщIыхьыр, нэ-
гъабэ хуэдэу лъэхъэнэр кубок 
зэIущIэмкIэ бадзэуэгъуэм и 
18 къызэIуахынырщ. Ауэ нэхъ 
гувауэ щIэддзэнкIи хъунущ. 

- ЩIыпIэ футболистхэмкIэ 
ди командэр вгъэлъэщыну? 

- ФIы хъунут нэгъуэщI ко-
мандэхэм щыджэгу ди щIа-
лэхэр къытхуешэлIэжыфа-
тэмэ. Ауэ щытыкIэр къызэ ре-
кIуэкIым тепщIыхьмэ, абы -
хэм псоми лэжьыгъэ щаIэщ 
 ФНЛ-м е ФНЛ-2-м. Дауи, 
щIы пIэ футболист зыбжанэ 
ди зыгъэсэныгъэхэм къыхэд-
гъэхьэну ди мурадщ. 

- Командэм хэкIыжынухэр 
хэтми къыджепIэфыну?

- Абыхэм зэкIэ утепсэлъыхь 
хъунукъым. Нэхъапэр, къыт-
хуэщтэнухэм елъытащ. Зы-
гуэр хэбгъэкIыжрэ, абы и 
пIэм нэгъуэщI къыумыгъэу-
вэныр тэмэму къыщIэкIын-
къым. Гупым къыхэтшэнухэм 
дахоплъэ. Ауэ, аргуэрыжьщи, 
мылъкур къыдомэщIэкI. Ди 
нобэрей щытыкIэм жыжьэ уи-
гъэIэбэркъым. 

- Езы футболистхэм ящыщ 
гуэрхэм хъыбар къы ва гъэ-
щIа адэкIэ командэм хэ мы-
тыжыну?

- ЗэкIэ апхуэдэ къахэкIа-
къым. Черткоевыр Куржым 
къикIыжащ икIи илъэскIэ зэ-
гурыIуэныгъэм Iэ теддзащ. 
Футболист щIалэщIи 4 - 5 
къэтщтэнщ - ар тэмэмщ. Ко-
мандэм спонсор къыхукъуэкI-
мэ, нэгъуэщI къалэнхэми ды-
теп сэлъыхьынщ. 

Мы лъэхъэнэм дгъэ хьэ-
зырын хуейщ адэкIэ къалэн 
пыухыкIахэр зыгъэзэщIэн гуп 
зэкъуэт. Абы теухуауэ Iуэху 
еплъыкIэ гуэрхэр диIэщ хэт 
тегъэщIапIэ пщIы хъунуми, 
хэт адэкIэ хигъэхъуэну Iэмал 
иIэми. Ди щытыкIэ нэхъ 
тIасхъэхэр зэдгъэзэхуэжу 
адэкIэ къалэн нэхъыщ хьэ-
Iуэхэр дгъэзэщIэн хуейщ. 
ФНЛ-м дыхыхьэну къалэн 
къытхуагъэувмэ, абы хуэ фэ-
щэн селекцэ едгъэкIуэкIын 
щIэддзэнущ. 

Зыгъэхьэзырар
КЪЭХЪУН  Бэчщ. 

Зэрызэдэлажьэм зрагъэубгъуПсы  бжьамийхэр  яхъуэж

цэм IэщэкIэ ЗэщIэузэда и 
Къарухэм я саугъэтхэм. 

АЛЭРЫБГЪУХЭМ щызэ-
хуэзащ къэралым и щIына-
лъэ 27-м къикIа спортсмен 

337-рэ. Къэбэрдей-Балъкъэ-
рым и командэ къыхэхам и 
щIыхьыр яхъумащ Ныр Сеф 
и цIэр зезыхьэ Олимп резерв 
гъэхьэзырынымкIэ спорт 
школым и гъэсэнхэм. 

Щыбэна хьэлъагъхэм ды-
щэ медалхэр щызыIэрагъэ-
хьащ Къущхьэ Тамерлан (кг 
66-рэ), ТекIужь Астемыр (кг 
73-рэ), Беслъэней Дамир (кг 
90-м щIигъу) сымэ. Ещанэ 
увыпIэхэр къахьащ Атабий 
Тамерлан (кг 46-рэ), Уэзы 
Iэдэм (кг 55-рэ), Абдулаев 
Сэлим (кг 66-рэ). 

Зэхьэзэхуэм и финал зэIу-
щIэхэм хэта спортсменхэм 
 Iэмал ягъуэтащ зи ныбжьыр 
илъэс 18 иримыкъуахэм я 
Урысейпсо зэпеуэу фокIадэм 
Саранск щекIуэкIынум хэты-
ну. 

Спортсменхэр ягъэхьэзы-
ращ Иванов Дмитрий, Дзухэ 
Беслъэнрэ Залымрэ. 

МЭЗКУУ  Къан. 

ЗэфIэкI лъагэхэр къагъэлъагъуэ

ЩоджэнцIыкIу Алий и 
цIэр зезыхьэ Къэбэрдей 
къэ рал драмэ театрым 
иджыблагъэ щагъэлъэпIащ 
IутIыж Борис и фэеплъу 
иджы етIуанэу ирагъэкIуэкI 
литературэ зэпеуэм щы-
текIуахэр.

КъБР-м ЩэнхабзэмкIэ и 
министерствэм, IутIыж Бо-
рис и цIэр зезыхьэ фондым, 
Що джэнцIыкIу Алий и цIэр 
зе зы хьэ Къэбэрдей къэрал 
драмэ театрым, КъБР-м и 
Парламентыр я дэIэпыкъуэ-
гъуу, ирагъэкIуэкI зэхьэзэ-
хуэм щыхоплъэ ди зэманым 
пэджэж пьесэхэм. Илъэс 
зыбжанэ ипэ щыIа зэпеуэм 
театрым и репертуарыр 
къигъэщIэрэ щIауэ щытащ.

Мыгъэрейм IутIыж Борис и 
цIэкIэ щыIэ фондри къы-
хыхьащ. Iуэхум къежьапIэ 
хуэхъуари гъэщIэгъуэнщ. Iу-
тIыжым и «Гуащэмыдэ хьэб-
лэр» Шыбзыхъуэ Басир щIэ-
рыщIэу театрым щигъэувы-
жащ иджыблагъэ. Борис и 
унагъуэм абы и IуэхукIэ ще-
псалъэм, и цIэкIэ фонд къы-
зэрызэрагъэпэщар къи щIэщ, 
зэпсалъэри, мыпхуэдэ зэпе-
уэ ящIыну тегушхуат.

Литературэм и жанр нэхъ 
зызмыужьу, гулъытэ хуамы-
щIу къэнахэм ящыщщ дра-
ма тургиер. Псом хуэмыдэу 
ар лъэпкъ мащIэхэм я мы-
гъуагъэщ. ТхакIуэ уиIэкIэ зэ-
фIэ кIыркъым, утыкум ща-
гъэув хъун, цIыхухэр зэплъын 
пье  сэ птхын щхьэкIэ, лъэны-
къуэ куэд зэпэплъытын хуейщ.

Зэпеуэм къагъэхьа лэжьы-

Къаныкъуэ Заринэ 
и ехъулIэныгъэщIэ

гъэхэр зэмылIэужьыгъуэ за-
щIэт. КъызэгъэпэщакIуэхэр 
абы къыхыхьахэм зэрелъэ-
Iуар зыщ - пьесэр иджырей 
зэ маным теухуауэ, цIыхухэм 
яфIэгъэщIэгъуэнын хуэдэу 
щытынырщ. 

- Мы зэпеуэр къыщIыхалъ-
хьам и мурад нэхъыщхьэр 
тха кIуэщIэхэм я цIэ ягъэIу-
нырт, ахэр трагъэгушхуэнырт, 
- жеIэ къэпщытакIуэ гупым 
хэт «Радио России КБР»-м и 
унафэщI, зэдзэкIакIуэ Iэзэ 
Мэремкъул Ларисэ. - ИужькIэ 
дегупсысыжри, тхыгъэхэм я 
фIагъыр япэ идгъэщащ. 
Пэжщ, къызэрымыкIуэу пье-
сэфI дыдэхэри, зэрытха бзэм 

и дахагъым емылъытауэ, куп-
щIэ щумыгъуэтхэри, пьесэм 
къигъэув жыпхъэм имыза-
гъэхэри къагъэхьат.

Уи гуапэ мыхъуу къанэр-
къым зэпеуэм цIыху куэд 
къызэрыхыхьар - цIыху пщы-
кIуз хъурт, абыхэм лэжьыгъэ 
тIурытI-щырыщ къезыгъэ-
хьаи яхэтт.

ЩоджэнцIыкIу Алий и цIэр 
зезыхьэ Къэбэрдей къэрал 
драмэ театрым и режиссёр 
нэхъыщхьэ Шыбзыхъуэ Ба-
сир а пшыхьым щыжиIащ 
 зэпеуэм и фIыгъэкIэ театрым 
и репертуарым цIыхухэм 
яфIэгъэщIэгъуэн, щIэщы-
гъуэ куэд къызэрыхыхьэнур. 
Абы къызэхуэсахэм ягу къи-
гъэкIыжащ лъэпкъ драма-
тургием зегъэужьыным Iу-
тIыж Борис хуищIа хэлъ хьэ-
ныгъэм и инагъыр.

- Драматургие и лъэныкъуэ-
кIэ гукъеуэ зиIэр ди театрым 
и закъуэкъым, къэралым 
 те а т ру итым яхуэтхэн  ягъуэ-
тыркъым, - жеIэ Шыбзыхъуэ 
Басир. - Тхэ куэд щыIэщ, ауэ 
иджырей зэманым къезэ-
гъыу, бгъэув хъуну пьесэ 
къэб гъуэтыну гугъущ. Абы и 
щхьэусыгъуэ нэхъыщхьэу сэ 
къызолъытэ тхакIуэхэр ят-
хым рэ зыхэпсэукI лъэхъэ-
нэмрэ зэрыщхьэп рымып-
лъы фыр.

Зэпеуэм щытекIуахэм-           

рэ къыщыхэжаныкIахэмрэ              
хъуэхъу псалъэкIэ зыхуагъэ-
защ КъБР-м щэнхабзэмкIэ и  
ми нистрым и къуэдзэ Тау Ри-
тэ, УФ-м, КъБР-м щIыхь зиIэ 
я артисткэ ЖьакIэмыхъу 
КIунэ, IутIыж Борис ипхъухэу 
Лэлуцэрэ Дисэрэ.

Зэпеуэм япэ увыпIэр къы-
щихьащ «Горянка» газетым и 
редактор нэхъыщхьэ, усакIуэ, 
драматург Къаныкъуэ За-
ринэ «ЩыIащ, псэуащ, щы-
Iэщ...» зыфIища и пьесэм. 
Хэгъэгу зэпеуэм бжьыпэр зэ-
рыщиубыдам къищынэмы-
щIауэ, абы и пьесэр Урысейм 
и лъэпкъхэм я драматургием 
и антологием ихуащ. Крас-
ноярск щекIуэкIа тхылъ жар-
мыкIэм, РАТИ-ГИТИС-мрэ 
«О.Г.И.» тхылъ тедзапIэмрэ 
къызэрагъэпэща онлайн 
еджэ ныгъэхэм хэтащ. «Ли-
тоДрама» драмэмкIэ ду-
нейпсо зэпеуэм хэтащ 
Къаны къуэ Заринэ и Iэда-
къэщIэ кIыр. Мы пьесэр аб-
хъа зыбзэрэ удмуртыбзэкIэ 
зэ ра дзэ кIащ.

ЕтIуанэ увыпIэр хуагъэфэ-
щащ Къэрэшей-Шэрджэсым 
щыщ тхакIуэ, усакIуэ Бе-
мырзэ Зураб.

Ещанэ хъуащ Аброкъуэхэ 
Аслъэнрэ Беллэрэ. Къэп щы-
такIуэ гупым а тIум я Iэдакъэ-
щIэкIхэр бзэкIи сюжеткIи 
зэхуэдэу гъэщIэгъуэну къа-
лъытащ.

Лъэпкъ литературэм и гу-
гъапIэ драматургхэм до-
хъуэхъу, я зэфIэкI нэхъыбэ 
хъуну ди гуапэщ.

ТЭРЧОКЪУЭ Дисэ.


